
Idi oojai ooji Paavora
avaavoitudadami Roomara
oidacami

1 Aana arPaavora Suusi Cristo pioofiigada. Dai
ganoojidi aana aapima vaavoitudadami Roomara
oidacami. Diuusi gifimaa saalicami ansaida
arootosicamicana aana dai acovai gifivusaitu
ansaida gaaagidifia aana sai Diuusi caagacara
gavuvaidi.

2 Aaquioma Diuusi fifliooquituldiadamigada
ooja Diuusi fiooquidara sai Diuusi aagai sai
poduucai apadufiia agaitadai. 3 Agai aagai sai
divia agai gartaaanadamiga Suusi Cristo Diuusi
marada ismacada tavai tavaagiafidara.  Agai

oodami duucal vuusail daida ararai Davicaru
cajiudada. 4 Suusi Cristo muu dai apamu

duaaca coidada saagidaifidara.  Gomaasicada
canga gamai issaalicada arDiuusi marada dai
viaa guvucadagai dai tomali amo imidagai
maisoimaasi idui. 5 Cristo caagacara gififiaidi
cascada gifiaagidi ansaida arootosicamicana aana,
Diuusi ipali cascada. Dai gifiootoi agai ansaida
gaaagidifia Diuusi fiiooquida sai poduucai vaasi
naana maasi oodami saagida oidacana sioora
vaavoitudadagi dai aagiadagi. 6 Dai aapima aramo

oodami ismaacada Diuusi acovai vuvaitu masaida
armamaatardamigadacana Suusi Cristo.

7 Diuusi ganoigadai daida acovai ganvuvaitu
masaida armaamaradacana. Aana ipalidi is-
Diuusi garooga aamadu gartaaanadamiga Suusi

Cristo caagacara gannaijadagi dai ganiibastudacan
taadacagi.

8 Suusi Cristo caagacara gifivusaitu cascada viaa
aana saalicami isfiioocadagi Diuusi aamadu. Dai
aagidi aana Diuusi isalia baigifialidi aana vaasi
aapimacada. Tomasiaaco siaaco aimarai aana
gaaagai ganvaavoidaraga cascada. 9 Aana ivueeyi
Diuusi aa duifidada vaasi gifiguvucadagacada
maioojodaitai gaaagidi aana isSuusi Cristo
Diuusi marada arcaagacara vuviadami. Diuusi
caa maata ifisaana aliasi gantatagitoi vaascara
siuu duucu gamamadadagi. 10 Aaqui abiaadara
daanai aana Diuusi sai gifimaacana oigaragai isagai
ipaliadagi sai aana istuidana ismaaca gandividagi.
11 Gannaida ifialidi aana, dai vaamioma gansoifia
ifialidi mai vaamioma caaga oidaca isducatai
Diuusi ipalidi mai vaamioma caaga vaavoituda
aapima. 12 Siaascada naida aana masaa caaga
vaavoitudai aapima dai aapima naida siaa caaga

vaavoitudai aana aipaco baigaraaliatudamu
aatama.

13 Giflaadufii aana ipalidi ismaataca aapima is-
muiyoco imidagai gannaidamua ifialidifia aana
damos maiquia istui. Aana ipalidi ismuidu-
tai aapima Roomara oidacami vaavoitudagi Su-
usi Cristo dai aagiadagi apan duucai sibaacoga
oidacami siaaco gaaagidifia aana Diuusi fliooquida
AApPA, cascada imia ifialidi aana dai gannaida
ifialidi. 14 Aana viaa isaagidagi Diuusi fiiooquida
agiliego dai aa ama maasi fiioocadami, dai sas-

tuduacami dai maisastuduacami. 15 Poduucai
aApa Saalicada ipalidi aana isganaagidagi aapima

Roomara oidacami isSuusi Cristo arcaagacara vu-
viadami.

16 Aana maisiaa araiisgaaagiadagiisSuusi Cristo
arcaagacara vuviadami. Siaascada gaaagiadagi
aana gomaasi vaascatai sioora vaavoitudai
caagacara vuvacai Diuusi guvucadadacada. Apaga
Diuusi fiiooquida arjudidiu vaataracatadai damos
sivi arvaascatai vaatara. 17 Diuusi fiooquidara
aagai sal sioora vaavoitudagi isSuusi Cristo
arcaagacara vuviadami Diuusi caagacara naidifia
ducami istomali amo imidagai maisoimaasi
ivuaadamudai. Aaquioma poduucai ooja Diuusi
hifliooquituldiadamigada dai pocaiti: “Sioora
vaavoitudagi Diuusi, Diuusi caagacara naidifia
ducami istomali amo imidagai maisoimaasi
ivuaadamudai, dai agai vaascara oidacamu Diuusi
aamadu”.

18 Caaga gamaata isDiuusi alia soimaa
taatamituldi vaasi soimaasi ivuaadami. Agai
soimaasi ivueeyi dai poduucai maidadagitoi aa
isvaavoitudagi istumaasi arvaavoi. 19-20 Asoimaasi
ivuaadami caaga maata isoidaga Diuusi.
Tomasioora naidi vaasi istumaasi oidaga oidi
daama dai poduucai caa maata isoidaga Diuusi

tomasi mainaidi oodami Diuusi. Aidasi abiaadara
Diuusi idui oidigi caaga gamaata isoidaga Diuusi,

dai 1isagal tomastuigaco viaa guvucadagali,
cascada agai ismaacada maivaavoitudai agail
aagl ardufiida isDiuusi soimaasi taatatuldagi.
21 Tomasi caaga maata asoimaasi ivuaadami
isoidaga Diuusi vaascara maisiaa duutudaifia

isducatai gaaagai, tomali maipocaitifia agai sai
baiganalidi Diuusicada. Baiyoma agail tatagitoi
istumaasi maicacaagaducami dai vaamioma
maimaata caacana istumaasi cacaagaducami.
22 Tomasi poalidi agai isalin sastuduga damos
vaamioma vupuiirutu. 23 Dai agai gaaagai isiaa
duutuadagi Diuusi ismaacada tomastuigaco
oidaga dai vaascara maisiaa duutudai baiyoma
idui agai momoono uusicada dai ojoodaicada aapa
maasi oodami, dai aapa maasi ujuurugi, dai aapa
maasi cacaisi, dai aapa maasi coocoyi, dai siaa
duutudaifia poaliditai isagai ardidiuusi.

24 Cascada Diuusi gajiaadara viaa agai dai dagito
saida ivuaadana agai istumaasi sigal nanaascami
istumaasi aagi agai ipali isivuaadagi, dai sai
googosi ganducamicana. 25 Agai maivaavoitudai
istumaasi aagai Diuusi tomasi caa maatacatadai
isiarvaavoi.  Baiyoma vaavoitudai istumaasi
maitarvaavoi. Diuusi idui oodami, dai ujuurugi,
dai coocoyi, damos aoodami idui moono
ismaacada aapa maasi oodami dai ujuurugi
dai coocoyi dai siaa duutudaifia. Dail maisiaa
duutudaifia Diuusi sioora aliasi gaaagai issiaa
duutuadagi vaascara.

26 Cascada Diuusi gajiaadara viaa agai dai dagito
sai googosi ganducamicana. Asta ooqui dagito
cacaali dai aagi googosi ganducamicana. 27 Dai
cacanli aagi poduucai ivueeyi aapa dai Diuusi alia
soimaasi taatamituldi cascada coocorai poduucai
ivuaadatai.

28 Aidasida asoimaasi ivuaadami camaitipali
isvaavoitudagi Diuusi tai Diuusi gajiaadara
viaa dai dagito sai tatagitoifia naana maasi



ROMANOS 1:29 v ROMANOS 2:3

maicacaagaducami daida ivuaadana mui naana
maasi istumaasi maitaaagai isivuaadagi. 2° Agai
arsoimaasi ivuaadami dai googosi ganducami
dai maicaa tuutuiga dai viaaca alidifia mui

naana maasi istumaasi viaa aa dai coimudada
tuutuiga, daida argacoodacami, dai oomaliga,

dai yaatavoga, dai naana caiti naidifia aa 30 dai
aagataraga istumaasi maitarvaatara, dai caadai
agai Diuusi, dai gagarducada ganalidifia, dai
maisiaa duutudaifia aa, dai vaascara tatagitoifia
isducatai soimaasi ivuaadagi, dai maisiaa
duutudaifia gandaada, 31 dai maimaata caa
istumaasi cacaagaducami, dai maitivueeyi
istumaasi aagai, dai maioigadai oodami, dai
maioigaldi aa, dali maisoiganalidi aacada.
32 Tomasi caa maata agai istumaasi Diuusi tajai
oodami saida ivuaadana dai maata agai sai sioora
soimaasi ivuaadagi maitistutuidi isiimiagi Diuusi
aamadu dai vaascara apiasoimaasi ivueeyi dai

baiganalidifia agai siaascada aa pomaasiivuaadagi
AAPA.

2

1 Cascada isamaadutai pocaitiadagi sai aliasi

arsoimaasi ivuaadami aoodami ismaacada
graagai tami sai gAaagal issoimaasi taatag1

ducami ispocaitiadagi sai agal aapa gnaagai
issoimaasi taatagi. Agai arsoimaasi ivuaadami
Aapa apan duucai agai cascada. 2 Dai caa
maata aatama iscaaga ivueeyi Diuusi siaascada
soimaasi taatamituldiadagi ismaacada soimaasi
ivueeyi. 3 Sioora pocaitiadagi sai aliasi

arsoimaasi ivuaadami aa dai vaascara apan
duucai ivueeyi maitaaagai ispoaliadagi sai
Diuusi maisoimaasi taatatulda agai agai apan
duucai soimaasi taatatulda agai agaa soimaasi
ivuaadami. 4 Oodami maitaaagai istatagitodagi
ismaicaaga ivueeyi Diuusi baiyoma aliasi gaaagai
istatagitodagi isDiuusi maiquia soimaasi taatatuli
dai alia caa tuiga vui sai ama duucai tatagitona.
> Damos iscatavapi daivufiiagi vai agai vaascara
ama duucai gantatagitua Diuusi vaamioma
soimaasi taatatuldamu, siaascada diviagi agai
dai naidagi ismaacada arcasga ivuaadami dai
ismaacada armaicaaga ivuaadami. 6 Siaascada
diviagi Diuusi agai baidufiia agai vaascatai
aamadu. 7 Sioora apiaivuaadagi istumaasi
Diuusi ipalidi ipaliditai isDiuusi baigaaliadagi
agal vui dai isvaascara oidaca agai Diuusi
aamadu, Diuusi maaquia agai oigaragai sai
vaascara oidacana agai aamadu. 8 Damos Diuusi
aliasi soimaasi taatatuldamu agai ismaacada
vuidara vaata Diuusi dai maivaavoitudai Diuusi
fliooquida  baiyoma soimaasi ivueeyl agai.
9 Saalicada soimaasi taatamu vaascatai ismaacada
soimaasi ivueeyi, apaga ajudidiu dai gooquiara
agai ismaacada maitarjudidiu. 10 Damos agai
ismacada ivueeyi istumaasi Diuusi ipalidi,
Diuusi baigaaliadamu agaicada dai iibastudacan
tadacamu, apaga ajudidiu dai gooquiara agai
ismaacada maitarjudidiu.

11 Diuusi naida agai vaasi oodami ismaacada
arcasga ivuaadami dai ismaacada armaicaaga
ivuaadami. Dai Diuusisoimaasitaatamitulda agai
vaaSi aAsoimaasi ivuaadami. 12-15 Diuusi soimaasi

taatatuldamu agai ismaacada maitarjudidiu
soimaasi ivuaadamicatai agali tomasi maimai
agai Moseesacaru saalicamigada ismaacada maa
Diuusi. Caa maata agai istumaasi arcaagaducami
dai istumaasi armaicaagaducami, vaasi oodami
caaga maatacana siaascada soimaasi ivuaadagi.
Dai Diuusi soimaasi taatatuldamu ajudidiu
soimaasi ivuaadamicatai agai. Agai maata
Moseesacaru saalicamigada ismaacada maa
Diuusi dai vaascara maiaagidi cascada. Caaga
maata agai istumaasi arcaagaducami dai vaascara
maitivueeyi. Ismaacada aagidi Diuusi fiiooquida
agal gia caagacara vuvaidi Diuusi. Dai agai
ismaacada maiaagidi Diuusi fiooquida tomasi
maata agai gia maicaagacara vuvaidamu Diuusi.
16 Amo imidagai Diuusi otosa agai Suusi Cristo
sai naidana ismaacada arcaaga ivuaadami dai
ismaacada armaicaaga ivuaadami. Agai maata
asta istumaasi tatagitoifia oodami. Vaasi gomaasi
agaiismaacada gaaagidi aana.

17 Diuusi maa Moseesacaru judidiu adufida
gasaalicamiga cascada ajudidiu povanalidi sai
Diuusi caagacara naidi dai cascada gagarducada
ganalidi. 18 Agaicada ismaacada ooja Moseesacaru
can maata agal istumaasi Diuusi ipalidi
isivuaadagi oodami dai caa maata istumaasi
arcaagaducami dai istumaasi armaicaagaducami.
1920 Agai maata vaasi istumaasi aagai
Moseesacaru saalicamigadara cascada poalidi
agal saida istutuidi ismamaatatuldagi agai
ismaacada maimaata Diuusi Niooquida.
21 Dai ismaacada poalidi saida istutuidi

ismamaatatuldiagi aa agai gaaagai isivuaadagi
poduucai isducatai gamamaatatulda aliadagi.
Ismaacada gamamaatatuldi sal maitaaagai
isgaaasiadagi agai maitaaagai isgaaasiadagi
AAPA. 22 Dai ismaacada gamamaatatuldi sai
maitaaagai isgoogosi ganducamicagi agai
maitaaagai isgoogosi ganducamicagi aapa. Dai
ismaacada caadai momoono ismaacada siaa
duutuadagi oodami maitaaagai isgaaasiadagi
istumaasi oidaga quiquiuupiara siaaco oidaga
amomoono. 23 Dai agai ismaacada gagarducada
ganalidi pocaititai sai Diuusi aagidi adufida
Moseesacaru istumaasi ooja agai dai caa maata
agal istumaasi aagai saalicamiara dai vaascara
maiaagidi poduucai alia soiduucai naidi Diuusi.
24 Pocaiti Diuusi fiiooquidara: “Aapima ismaacada
arjudidiu soimaasiivueeyicascada agaiismaacada
maitarjudidiu vui fiioocai Diuusi”.

25 Vaavoava saida arcaagai isiarjudidiucagi
isaagiadagi agai Moseesacaru saalicamigada
damos ismaiaagiada agai aida gia ducami
ismaitarjudidiucagi agai. 26 Damos isagai
ismaacada maitarjudidiu aagiadagi Moseesacaru
saalicamigada Diuusi caagacara naijadamu agai
ducami isiarjudidiucagi. 27 Siaascada ajudidiu
maiargiadagi Moseesacaru saalicamigada
tomasi caoojisicami viaa agai dai ismaacada
maitarjudidiu angladagi Moseesacaru
saalicamigada poduucai gamaata isajudidiu
maicaaga ivueeyi. 28 Maisiu vaasi ajudidiu
arDiuusi maamarada  tomasi iquitaqui
agal tuutucugada poduucai isduucai aagai
Moseesacaru saalicamigadara. 29 Baiyoma Diuusi

maamarada aragai ismaacada Diuusi maacai
ibadagai utudui dai poduucai agai camaitivuaada

alidiistumaasisoimaasidaiDiuusi Ibaada aamadu
daja agaiismaacada vaavoitudai dai aagidi Diuusi.

Dai Diuusi caagacara naijadamu agai tomasi
oodami maicaagacara naidi.

3

1 Vaascara aliasi  arsoifii  isarjudidiucagi
oodami daida arsoifii isajudidiu iquitaquicagi
tuutucugada. 2 Diuusi acovai vuvaitu ajudidiu sai
agal oojana fhiooquida dai nuucadacana aoojai.
3 Vaavoava sai aamadutai ajudidiu maivaavoitu
Diuusi, damos Diuusi gia vaascara iduufiimu
istumaasi aagai. 4 Agai vaascara ivueeyi istumaasi
aagai, tomasi vaasi oodami yaatavoga. Pocaiti
Diuusi fiooquidara:

Tomasi oodami poalidi ismaitarvaavoi istumaasi
aagai Diuusi,

Vaascara naidamu agai isiarvaavoi istumaasi aa-
gai Diuusi.

Ascaiti Diuusi fiiooquidara.

56 Damos isamaadutai pocaitiadagi sai
siaascada soimaasi ivuaadagi oodami sai
poduucai gamaata isDiuusi caa tuiga dai cascada
maitaaagai issoimaasi gartaatamituldiada agai,
tomasi pocaiti AAmoco VaASCArA Imaitarvaavoi.
Diuusi vaascara casga ivueeyi siaascada soimaasi
taatatuldi oodami.

7-8 AaAmo oodami gifiiooquidi dai pocaiti ansai
gamamaatatuldi aana sal gaaagai issoimaasi
ivuaada oodami sai poduucai siooma caaga
gamaata isDiuusi maitarsoimaasi ivuaadami.

Agai pocaiti ansai gamamaatatuldi aana sai
isyaatagada amoco poduucai siooma caaga
gamaata isDiuusi maitarsoimaasi ivuaadami.
Diuusi maiyaatagai cascada. Sai cascada Diuusi
maitaaagai issoimaasi taatamituldiagi ismaacada
soimaasi ivueeyi. Damos Diuusi caaga iduufiimu
siaascada soimaasi taatatuldiagi agai ismaacada
pocaitiadagi.

9 Aatama judidiu maivaamioma caaga tuutuiga

siaa oodami. Camaata aatama isvaasi oodami
oidigi daama oidacami arsoimaasi ivuaadami.

10 Pocaiti Diuusi fiiooquidara:

Tiipu tomali namaadutal maisoimaasi ivuaadami.

11 Tiipu tomali amaadutai ismaacada maata
caacagi Diuusi fiiooquida.

Dai tomali amaadutai maimaataca alidi iscaiti Di-
uusi fiiooquidara.

12Vanscatai gajiaadara vipieeyi Diuusi,

Dai vaascatai arsoimaasi ivuaadami.

Tomali amaadutai maitivueeyi istumaasi Diuusi
ipalidi.

1314 Vaascatai Aryaatavogami daida
aroomaligami.

Dai mosaagi soimaasi fiiooqui aagaifia agai.

15 Tomastucada gancoodaifia oodami.

16 Gomaasicada soiduucai gannaidifia oodami
aipacoga.

17Dai mosgancocoda alidifia agai.

18 Maiaabaidi agai Diuusi.

Ascati Diuusi fiiooquidara.

19 Caa maata aatama isDiuusi maa Moseesacaru
asanlicami sai oodami aagiditai caacana.

Diuusi saalicada soimaasi taatulda agai sioora
maiaagiadagi dai agai maiviaacamu isducatai
gansoifiagi. Dai poduucal aapa vaasi oodami
oidigi daama oidacami arsoimaasi ivuaadami
Diuusi vuitapi. 20 Moseesacaru saalicamigadacada

maata aatama isiarsoimaasi ivuaadami. Diuusi
caagacara  naldi  oodami ducami istomali

amo imidagal maisoimaasi ivuaadamudai
vaavoitudaitai agai Suusi Cristo maisiu aagiditai
caacatai Moseesacaru saalicamigada.

21 Aidasi maiquiaa divia aCristo tami oidigi
daama ajudidiu  ganaajagaifia  iscaagacara
oidacagi dai aagiadagi vaasi Moseesacaru
sanlicamigada, agai poalidifia sai poduucai
istutuidi isiimiagi Diuusi aamadu. Dai
gooquiara Diuusi ootoi aCristo tami oidigi
daama sai agal maatatuldana aoodami isducatai
istutuidi Diuusi iscaagacara naijadagi oodami
ducami istomali amo imidagai maisoimaasi
ivuaadamudai.  Diuusi fifiiooquituldiadamigada
casi gaaagiditadai isDiuusi poduucai idufiia
agaitadai. 22 Tomasioora ismaacada vaavoitudai
isSuusi Cristo arcaagacara vuviadami. Diuusi
caagacara naijjadamu agai ducami istomali amo
imidagai maisoimaasi ivuaadamudai. 23 Tomali
Amo oodami maitivueeyi istumaasi Diuusi ipalidi
vaascatai soimaasi ivueeyi cascada. 24 Diuusi
oigaldi agai ismaacada vaavoitudai isSuusi Cristo
aracaagacara vuviadami dai caagacara naidi
ducami istomali amo imidagai maisoimaasi
ivuaadamudai. Diuusi poduucai ivueeyi
oigadaitai agai. Diuusi maitataanai namagada

caagacara vuvaidaragai. 25 Vaasi oodami aliasi
soimaasi ivueeyi cascada gaaagaitadai isDiuusi
soimaasi taatatuldagi damos Diuusi ootoi aSuusi
Cristo tami oidigi daama sai muucuna curusiaba
dai soimaasi taatatuli dai poduucai aoodami
camaitaaagal issoimaasi taatagi soimaasi
ivuaadatai. Diuusi caagacara vuvaidi agai
ismaacada vaavoitudai gomaasi. Vaasi gomaasi
idui Diuusi sai poduucai maatana aoodami
isDiuusi caaga idui oigaldacai aaquida soimaasi
ivuaadami. 26-28 Dai isDiuusi apiacaaga ivueeyi
sivi oigalditai dai caagacara naiditai vaascatai
ismaacada vaavoitudai isSuusi Cristo arcaagacara
vuviadami maisiu agai ismaacada pocaiti sai
canga aagidi Moseesacaru saalicamigada cascada
maitiipu istuisida gagarducada ganaliadagi tomali
amaadutai.

29 Diuusi arDiuusigada ajudidiu dai agai
ismaacada maitarjudidiu aapa. 30 Mosali amo
Diuusi oidaga dai agai oigaldi dai caagacara
naidi vaascatai ismaacada vaavoitudai isSuusi
Cristo arcaagacara vuviadami tomasi aramoco
ismaacada iquitaa gatuucuga ischo aapa.
31 Tomasi arvaavoi iscaagacara vuvacai oodami
vaavoitudaitai isaSuusi Cristo  arcaagacara
vuviadami vaascara aliasi gaaagai isaagiadagi
Diuusi saalicamigada.

4

1 Avraafiicaru argaraaqui adufiicaru. Sivi
naidamu aatama isducatai Diuusi caagacara naidi
agai ducami istomali Ao imidagai maisoimaasi

ivuaadamudai. 23 IsAvraafli iduufiimudai amo
istumaasi caagaducami sicascada caagacara

naijjadamudai Diuusi aida gia viaacamudai
Avraanii istuisida gaducada gaaliadagi. Damos
Diuusi hiooquidara pocaiti: “Avraafii vaavoitu
Diuusi cascada Diuusi caagacara naidi agai”.
Cascada Avraafi maiviaa istuisida gaducada
gaaliadagi. 4Isamoco iduufiiagi amo aa duifidagai
aamuda gaaagai isaa namaquidagi, mastumaasi
aa namaquidagi maitaroidicami. 5 Diuusi ipalidi
isnoodami caagacara oidacagi damos maisiu
poduucai oigaldi dai caagacara naidi Diuusi
roodami baiyoma Diuusi oigaldi dai caagacara

naidi amo soimaasi 1vuaadam1 ismaacada
vaavoitudagi Diuusi. 6 Davicaru aagai sai

alin baigaalidifia Ao oodami siaascada Diuusi
oigaldagi dai caagacara naijadagi vaavoitudacai
agai Diuusi. Dai pocaiti Davicaru:

7 Baiganalidi aoodami ismaacada Diuusi oigaldi
soimaascamigada.

8 Baiganalidi aoodami ismaacada Diuusi
camaisoimaasi taatatulda agai.
Ascaiti Davicaru.

910 Avraafii saalicada baigaali aidasi Diuusi
oigali agai dai caagacara naidi ducami istomali
amo imidagal maisoimaasi ivuaadamudai
vaavoitudacai agai Diuusi maiquiaa iquitacai
agal gatuucuga. Pouduucai caaga gamaata
isDiuusi oigaldi dai caagacara naidiagaiismaacada
iquitacai gatuucuga siaasi agai ismaacada
maiiquitacai gantuucuga. 11 Avraafiicaru
cavaavoitu Diuusi dai gooquiara iquita gatuucuga
sai poduucai naidifia aa isDiuusi cacaagacara

naidi agai, vaavoitu agai Diuusi cascada. Dai
poduucai Avraaficaru aradufidacatadai agai
ismaacada vaavoitudai Diuusi maiiquitacai
gatuucuga dai poduucai aapa gamaata isDiuusi
oigaldi dai caagacara naidi agai. 12 Avraafiicaru
aradufidacatadai agai ismaacada iquitacai
gantuucuga vaavoitudacai Diuusi apan duucai
Avraaficaru vaavoitudaitadai.

13 Diuusi aagidi aAvraafiicaru sai vaasi
oidigi artuidadaca agaitadai, agai aamadu
cajiudada, Diuusi poduucai aagidi Avraafiicaru
vaavoitudacai agai dai maisiu aagidacai
Diuusi saalicamigada. 14 Aamoco pocaiti sai
vaasi oidigi artuidadaca agai agai ismaacada
aagidi Diuusi saalicamigada dai maisiu agai
ismaacada vaavoitudai Diuusi damos gomaasi
maitarvaavoi. Isiarpoduucaicamudai aida
gia maitarsoifiicamudai vaavoidaragai, tomali
maitarsoifiicamudai ismaacada aagai Diuusi.
15 Siaascada aatama garaajagadagi isaagiadagi
Diuusi saalicamigada sai agai caagacara
garnaidifia dai sai caagacara garvuvaidana
agal viaa issoimaasi gartaatamituldiadagi
maicaaga aagiditai aatama. Ismaitiipucamudai
saalicami aida gia maitiipucamudai oodami
maiaagidaracami.

16 Diuusi caagacara naidi aoodami vaavoituda-
cai agai daida aoodami maigamaitacai caagacara
vuvaidaragai. = Caaga maata aatama isDiuusi
caagacara garnaidi tomasi ivueeyi aatama ju-
didiu viituldaragada ischo aapa, isvaavoitudada

aatama Diuusi apan duucai Avraaficaru. Podu-
ucai agai argaradufiicaru, 17 cascada pocaiti Diu-
usi sal Avraafiicaru aroogada ducami mui oodami
naana maasi fiioocadami. Diuusi caagacara naidi
tomastuma oodami isvaavoitudagi Diuusi apan
duucai Avraahicaru. Diuusi alia viaa guvucadagai
dai agai duduaacaldi coidada dai siaascada Diu-
usi aagadagi saida apadunia agai amo istumaasi
ismaacada maiquiaa apadui ducami iscaasi aapa
duufiimudai.

18 Cascada aidasi Diuusi aagidi Avraafiicaru
sai oofiigada marata agaitadai saida amarada
cajiudada  saalicada  muiduca agaitadai
taida  Avraafiicaru caaga Vvaavoitu tomasi
maibaigaca maascatadai gomaasi. 19 Tomasi
Avraafiicaru viaacatadal amo siento uumigi
daida Saara aroofiigada dai viaacatadai
maaco coobai dan baivustaama uumigi aliasi
arcacaaliocoidadacatadai agai dai camaibaigaca

maascatadai ismaamaracagi. 20 Damos
Avraaficaru apiacaaga vaavoitudaitadai Diuusi
dai asta vaamioma vaavoitu. Dai tomasi

maiquiaa viaacatadai agai istumaasi aagidi
Diuusi vaascara caaga flioo agai Diuusi vaatara.
21 Saalicada caaga vaavoitudai agai isDiuusi
istutuidi isidufiiagi istumaasi aagai. 22 Cascada
Diuusi oigaldi Avraafiicaru soimaascamigada
dai Diuusi pocaiti sali camaitarsoimaasi
iducami Avraafiicaru. 23 Aidasi Diuusi aagidi
Avraafiicaru sai oigali agai dai caagacara naidi
ducami istomali amo imidagai maisoimaasi
iduufiimudai mosvaavoitudacai agai Diuusi,
maisiu mosacaasi Avraaflicaru aagidi agai

gomaasi. 24 Diuusi garaagidi aatama aaApa.
Diuusi garoigaldi dai caagacara garnaidi aatama
Aapa ismaacada vaavoitudai Diuusi ismaacada
duaacali gartaaanadamiga Suusi Cristo coidada
saagidaifidara. 25 Agai muu dai poduucai
garoigaldi garsoimaascamiga dai duaaca dai
poduucai Diuusi pocaiti sai camaitarsoimaasi
iducami aatama.

S

1 Poduucai Diuusi caagacara  garnaidi
ducami istomali amo imidagai maisoimaasi

ivuaadamudai _ vaavoitudacai aatama _ dai
poduucai ganiibastacan tadacagi gariibadaga.

Suusi Cristo muu dai poduucai garoigaldi
garsoimaascamiga cascada. 2 Dai poduucai
istutuidi aatama ismamadadagi dai poduucai
apiacaagacara garnaidi Diuusi. Dai alia
baigaralidi aatama nanaracatai siaascada Diuusi
garvaidaquiagi tavaagiamu tasai aamadu
daraajana. 3 Dai gnaagai isbaigaraliadagi
aatama siaascada soimaa taatamadagi, gomaasi
garsoicai aatama issoimaa taatamadagi dai
maivui fioocadagi Diuusi dai tasal vaamioma
ivuaada aralidifia istumaasi Diuusi ipalidi. 4 Dai
siaascada soimaasi taatamadagi dai maivul
Nioocadagi poduucai baigaalidi Diuusi aatamacada.
Dai siaascada Diuusi baigaliadagi aatamacada
gomaasi garsoical tasai nanaracana aatama
siaascada Diuusi garvaidaquiagi tavaagiamu dai

saalicada vaavoitudai aatama isDiuusi SAAhCAdA
idufiia agai istumaasi aagai fiooquidara. > Dai

siaascada vaavoitudai aatama Diuusi tomali
amo imidagal maisiaa garasratudadamu agai,

agal vaascara ivueeyi istumaasi aagai cascada.
Diuusi ootoi galbadaga sai garaamadu daacana
dai Diuusi Ibaada garmamaatatuldi sai Diuusi
aliasi garoigadai.

6 Aatama maitistutuiditadai isaagi caagacara
garvuvaidagi. Tal Suusi Cristo divia aidasi
Diuusi ipali dai muu sai caagacara vuvacana
soimaasi ivuaadami. 7 Baitoma maitiipu tomali
amaadutai oidigi daama sioora muquia sliadagi
sal caagacara vuusaifia amai tomasi caa tuiga
ismaacada gamuaatuda agadagi. Damos isalia caa
tuigacagi amo oodami ismaacada gamuaatuda
agadagi aida gia oidacan tada amaadutai sioora
muquia aliadagi agai vaatara. & Damos Cristo
muu tasai aatama caagacara vuvacana tomasi
quiaa arsoimaasi ivuaadamicatadai aatama 9 dai
poduucai Diuusi gartaagi isaliasi garoigadai
dai caagacara garnaidi ducami istomali amo
imidagai maisoimaasi ivuaadamudai cascada
aatama camaiviaa issoimaa taatagi Diaavora
asmadu. 10 Aidasi maiquiaa vaavoitu aatama
Diuusi, agal garvuidara caatacatadai soimaasi

ivuaadatai aatama damos Suusi Cristo muu tasai
aatama caagacara vuvacana dai poduucai Diuusi

camaitarvuidara caata. Sivisiooma caaga istutuidi
Diuusi iscaagacara garvuvaidagi duaacacai Suusi

Cristo dai camaivuidara vaata aatama Diuusi.
11 Cascada alia baigaralidi aatama Diuusi vui.

12 Adédnacaru arapagadada oodami ismaacada
oidacatadai oidigi daama dai soimaasi idui

agali dai cascada muu cascada vaasi oodami
soimaasi ivueeyi dai cooyi. 13 Ismaitiipucamudai
saalicami tomali amaadutai maitistutiadamudai
ispocaitiadagi ismaiaagidi saalicami vaascara
aidasi maiquiaa maa Diuusi gasaalicamiga

Moseesacaru aoodami casoimaasi ivuaadatadai.
4 Damos aoodami vaascara coodana aapa aidasi

ablaadArA oidacatadai Addnacaru asta aida uucami
sioidacatadai Moseesacaru poduucai isduucai

cooyi Moseesacaru abiaadara dai sivi quiaa
cooyi cascada gamaata issoimaasi ivuaadana agai
tomasi maiapan duucai soimaasi ivuaadana agai
Addanacaru. Maiaapan tuutuiga Addnacaru aasmadu
Cristo ismaacada divia agaitadai.

15 Addnacaru soimaasi idui dai cascada muu
agal dai vaasi cajiudada coi aapa damos Su-

usi Cristo muu dai poduucai Diuusi oigaldi dai
caagacara naidi muidutai. Poduucai maiapan

dui Suusi Addn. 16 Asoimaascami ismaacada idui
Adén maiapa maasi caagacara vuvaidaragai is-

maacada garmaacai Diuusi. Addnacaru soimaasi
idui dai cascada soimaasi ivueeyi vaasi oodami

vai Diuusi soimaasi taatamituldi damos_Cristo
muu vai cascada Diuusi caagacara naidi ducami

istomali nmo imidagai maisoimaasi ivuaadamu-
dai, dai caagacara vuvaidi tomasi aoodami aliasi

arsoimaasi ivuaadami. 17 Adé&nacaru soimaasi
idui dai cascada vaasi oodami viaa iscoiyagi, Su-

usi Cristo muu dai vaascatai ismaacada Diuusi
caagacara naidi ducami istomali amo imidagai

maisoimaasi iduufiimudai agai oidacamu Suusi
Cristo anmadu tavaagiara tomastuigaco.

18  Adé&nacaru soimaasi idui dai cascada
soimaasi ivueeyi vaascatai vai Diuusi soimaasi

taatamituldi. Damos Suusi Cristo idui amo
istumaasi caagaducami vai cascada Diuusi

caagacara naidi  aoodami ducami istomali
amo imidagai maisoimaasi iduufiimudai dai
poduucai tomastuigaco oidacamu Diuusi
aamadu. 19 Addnacaru maiaagi Diuusi vai cascada
vaascatai soimaasi ivueeyi damos Suusi Cristo
aagi Diuusi vai Diuusi caagacara naidi oodami
ducami istomali amo imidagai maisoimaasi
ivuaadamudai.

20 Diuusi maa oodami gasaalicamiga sai po-
duucai maatana oodami isalia maiaagidi Diuusi.

Damos aidasi aoodami vaamioma soimaasi ivuaa-
datadai vaamioma oigaldi Diuusi agai dai oigadai.

21 Aoodami apiasoimaasi ivuaadatadai dai cascada
viaacatadai iscoiyagi. Damos Suusi Cristo muu sai
poduucai aoodami casgacara vuvacana dai tomas-
tuigaco oidacana Diuusi aamadu dai cascada Diu-
usi caagacara naidi aoodami ducami istomali Ao
imidagai maisoimaasi iduufiimudai dai poduucai
taagi agal oodami isalia oigadai.

6

13 Damos maitaaagai isapiasoimaasi ivuaadagi
vai poduucai Diuusi oigaldiadagi dai poduucai
gamaata issaalicada oigadai agai oodami.
Gantagitovurai isvaascatai aatama ismaacada
casi garvapacoi Suusi Cristo guvucadadacada
poduucai arapan ducami iscoimudai aatama agai
aamadu dai viaa aatama guvucadada agai dai
istutuidi aatama iscamaisoimaasi ivuaadagi.
Suusi Cristo vaamioma viaa guvucadagai

isaDiaavora, cascada maitaaagai issoimaasi
ivuaadagi.

4-5 Aatama quiaa arsoimaasi ivuaadamicatadai
dai aidasi garvapacoi aatama ducami isyaasapica-

mudai aamadu Cristo dai ducami isduduaacamu-
dai aatama coidada saagidaifidara aamadu Cristo

Diuusi guvucadadacada dai poduucai viaa aatama
ibadagai utudui. 6 Dai ducami iscoi aatama cu-
rusiaba Suusi Cristo aamadu dai poduucai ca-
maitivueeyi aatama mosacaasi istumaasi ipalidi
aatama poduucai isduucai ivuaadana aaquioma,
7amo muuquiada camaisoimaasi ivueeyi cascada.

8 Ducami iscacoi aatama Cristo axmadu saalicada
ducami iscaduduaaca Cristo anmadu dai caviaa
ibadagai utudui. 9 Caa maata aatama sai Cristo

duaaca coidada saagidaifidara dai camaimuquia
agai tomali amo imidagai cascada. 10 Oodami
soimaasi ivueeyi cascada Cristo curusiaba muu
poduucai Diuusi soimaasi taatatuli Suusi Cristo
dai camaiviaa isapamu muquiagi. Damos sivi
Suusi Cristo tomastuigaco oidaga Diuusi asmadu
ivueeyi Diuusi aa duifidada. 11 Siaascada soimaasi
idufiia Aliada aapima gaaagai maspoaliada aapima

masaida arcoidada ducami damos isidufiia aliada
aapima Diuusi aa duifidada Suusi Cristo aamadu

graagal maspoaliadagi masai maitarcoidada.

12 Casiavar maitandadagitoda isaDiaavora
soimaasi ganduifituldagi dai poduucai
camaisoimaasi ivuaadamu aapima. 13 Maitavar
ivuaada  istumaasi aDiaavora  ipaliadagi
baiyomavar ivuaada istumaasi Diuusi ipaliadagi
ducami iscacoimudai aapima dai apamu
duduaaca. 14 ADiaavora camaitantaaanadamu.

Aapima camaiviaa isaagiadagi vaasi ismaacada
aagai Moseesacaru saalicamigadara dai caagacara
vuvaquiagi, mosgsaagai isvaavoitudagi Suusi
Cristo vai poduucai Diuusi ganoigaldi dai
caagacara gannaidi.

15 Vaascara  maitaaagai  isapiasoimaasi
ivuaadagi tomasi maiviaa isaagiadagi vaasi
ismaacada aagai Moseesacaru saalicamigadara.
16 Can maata aapima sai isamaadutai baidufiiagi
dai gaaata dufiia agadagi amo piooii duucai agai
gia viaaisaagiadagi gnaamu. Poduucai aapa sioora
angiadagi aDiaavora gaaamu duucai tomali Amo
imidagai maiimia agai Diuusi aanmadu. Damos
sioora aagiadagi Diuusi caagacara oidacamu dai
imi agai Diuusi aamadu. 17 Damos baigifialidi
aana Diuusicada isaapima ismaacada aaquioma
aagidifia ADiaavora gooquiara cavaavoitu Diuusi
dai sivi aagiditai caa Diuusi fiiooquida. 18 Dai
sivi camaitarpipioofiigada aapima aDiaavora
baiyoma arpipioofiigada aapima Diuusi dai
cangacara oidaga. 19 Aagai aana gapipioofiiga dai
gaaamu mai poduucai siooma caaga maata caaca
aapima. Aaquioma aagidifia aapima aDiaavora
daida ivuaadana mui naana maasi soimaascami
damos sivi graagaiisaagiada aapima Diuusi daida
ivuaadagi istumaasi caagaducami.

20 Aidasi quiaa aagidifia aapima aDiaavora
maiviaacana aapima isivuaadagi istumaasi
caagaducami. 21 Istumaasi ivuaadana
aapima  maitarsoifii =~ poduucai  baiyoma
mosmaitistutuiditadai aapima isiimiagi Diuusi
aamadu mossiaa aarai aapima sivi agaicada

ismaacada ivuaadana. 22 Damos sivi camaiaagidi
aapima aDiaavora baiyoma aagidi aapima Diuusi
gomaasi gia arsoifii dai poduucai aapima aracovai
vuvaidada Diuusi dai tomastuigaco oidacamu
aapima Diuusi aamadu. 23 Agai ismaacada aagidi
aDiaavora maiimia agai Diuusi aamadu damos
agai ismaacada aagidi Diuusi, Diuusi maaquimu
agai oigaragai istomastuigaco oidacamu Diuusi
aamadu vaavoitudaitai agai Suusi Cristo.

7

1 Gifiaadufii aapima caaga maata isamo oodami
istutuidi isivuaadagi istumaasi aagai saalicamiara
siaasi uucami oidacagi siaascada coiyagi amaasi
gia cho. 2 Amo ooqui cunacami viaa isaamadu
oidacagi gacuna siaasi uucami oidacagi cunada,
poduucai aagai saalicamiara cascada. Damos
siaascada muquiagi cunada aooqui camaiviaa
isaagiadagigosaalicamiismaacadapoduucaiaagai
sai Amo ooqui cunacami viaa isaamadu oidacagi
gacuna. 3Damosisaooqui vaanagi amai caali quiaa
oidacatai cunada agai soimaasi ivueeyi. Dai is-
muquiagi cunada agai istutuidi isvaanagi amai
caali dai maisoimaasi ivueeyi.

4 Giflaadufii poduucai aapa aidasi muu
Suusi Cristo camaiviaa isivuaadagi istumaasi
aagal Moseesacaru saalicamigada dai aidasi
vaavoitudai Suusi Cristo poduucai arducami
iscoimudai aapima Suusi Cristo aamadu
curusiaba dai cascada maiviaa isivuaadagi
istumaasi aagai Moseesacaru saalicamigada
dai caagacara vuvaquiagi, dai ducami

isduduaacamudai aapima coidada saagidaifidara
asamadu Cristo Diuusi guvucadadacada dai
poduucai viaa ibadagali utudui dai Cristo
aamadu oidaga daida ivueeyi Diuusi aa duifidada.
5 Aidasi quiaa ivuaadatadai aapima istumaasi
aDiaavora ipalidi aidasi mai aapima Moseesacaru
saalicamigada vaamioma soimaasi ivuaada
aliditadai dai poduucai camaiiimia agaitadai
aapima Diuusi aamadu. 6 Damos sivi ducami

iscacoimudai Cristo aamadu cascada maiviaa
isivuaadagi istumaasi aagai Moseesacaru

saalicamigada. Aaquioma ivuaadatadai aapima
Diuusi aa duifidada aagiditai Moseesacaru
saalicamigada.  Agai arcaalimudada saalicami.
Damos sivi ivueeyi aapima Diuusi aa duifidada
viaacatai ibadagai wutudui Diuusi Ibaada
guvucadadacada.

7 Caan maata aapima  isMoseesacaru
saalicamigada maitarsoimaascami. Vaascara

ismaioidacamudai saalicami maimaatacamudai
aana istumaasi arsoimaascami. Issaalicamiara
maiaagadamudai sai maitaaagaiisviaaca aliadagi

gavustuidaga aida gia maimaatacamudai aana
gomaasi. 8 Aidasi maiquiaa maatacatadai

aana asaalicami maimaatacatadai aana
istumaasi Arsoimaascami damos aidasi
mai aana asaalicami aida gia aana viaaca

ifialiditadai  gavustuidaga aana arsoimaasi

ivuaadamicatadai cascada. Ismaioidacamudai
saalicami maimaatacamudai oodami istumaasi
Arsoimaascami. 9 Aidasi maiquiaa maata

cancatadai aana asaalicamigada Moseesacaru
aana alia baigifialidifia damos aidasi camai aana

istumaasi aagai Moseesacaru saalicamigadara
aida gia mai aana ismaiaagiditadai asaalicami
daida arsoimaasiivuaadamicatadai, dai poduucai
maiimia ifiagaitadai aana Diuusi aamadu.
10 Dai poduucai asaalicamiara gaaagaitadai
ismaatamudai aana isducatai caagacara oidacagi
baiyoma mai aana ismaiimia ifiagaitadai Diuusi
aamadu. 11 Poduucai aDiaavora gifiyaatagi
gifitagitoli ansaida istutuidi aana isaagiadagi
vaasi Moseesacaru saalicamigada dai caagacara
vuusiagi damos maitistui aana isaagidagi vaasi
Moseesacaru saalicamigada dai cascada maiimia
iflagaitadai Diuusi aamadu.

12 Saalicamiara maiaagai tomali amo istumaasi
soimaascami vaasi istumaasi gaaagai ami
arcaagaducami. 13 Asaalicami maitardufiida
ismaiimi ifiagaitadai aana Diuusi aamadu,
aDiaavora ardufiida, agai soimaasi iduifituldi
oodami cascada. Aoodami maiaagidi Diuusi
saalicamigada dai poduucai soimaasi ivueeyi
dai maiiimia agai Diuusi aamadu dai poduucai
gamaata ismaicaagadu issoimaasi ivuaadagi.

14 Diuusi maa asaalicami Moseesacaru dai
asaalicami alia caagadu. Damos aana pioofiigada
gifiducami aADiaavora dai cascada soimaasiivuaada

ifialidi aana. 15 Aana saalicada ivuaada ifialidi
istumaasi caagaducami, damos maitistutuidi,

baiyoma ivueeyli aana istumaasi maioojoidi.
16 Caa maata aana ismaicaaga ivueeyi dai maata
aana isasaalicami alia caagadu tomasi maiaagidi

aana. 17 Poduucai aana maisoimaasi_ivuaada
ifialidi damos aDiaavora soimaasi gifduifituldi

cascada maitargifidufii aana. 18 Dai caa maata aana

ifisaana Arsoimaasi ivuaadami maitifiaamadu
daacatai Diuusi. Aana caaga ivuaada ifialidi

damos maitistutuidi. 19 Aana maitivueeyi
istumaasi caagaducami tomasi caaga ivuaada
ifialidi baiyoma apiasoimaasi ivueeyi aana
tomasi maisoimaasi ivuaada ifialidi. 20 Poduucai
isivuaada aana istumaasi maitipalidi, ADiaavora
agai dai soimaasi gifiduifituldi.

21 Gomaasi apavueeyi aanacada siaascada
caaga ivuaada ifialiada aana baiyoma soimaasi
ivueeyi. 22 Aana oojoidi Diuusi saalicamigada
23 damos oidaga amo istumaasi ismaacada
gifisobical isaagiada aana Diuusi saalicamigada.
Agai araDiaavora ismaacada soimaasi gifiduifituldi
dai gifimaisacan duu.

24 Saalicada  soigifialidi  aana. Sioora
arpipioofiigada Diaavora maiajioopai Diuusi
aamadu cascada aliasi tagito aana Sioora caagacara
gifivusaidagi val gifidagituagi aDiaavora nai
camaisoimaasi ivuaada aana. 25 Baigifialidi
aana Diuusicada isSuusi Cristo gartaaanadamiga
istutuidi iscaagacara gifivuusaidagi. Aana aagiada
ifialidi Diuusi saalicamigada damos aDiaavora
soimaasi gifiduifituldi.

8

1 Sioora vaavoitudai = Suusi Cristo _dai
camaisoimaasi ivueeyi isduucai ivuaadana

maiquiaa vaavoitudacai Suusi Cristo baiyoma
ivueeyl istumaasi Diuusi Ibaada ipalidi,
agal gla Diuusi caoigali dai maisoimaasi
taatatuldamu. 2 Sioora vaavoitudai Suusi Cristo



ROMANOS 8:3 XXVi ROMANOS 8:9

agal viaa guvucadada Diuusi Ibaada ismaacada
garmaacai ibadagai utudui. Diuusi Ibaada
guvucadada caagacara gifivusaitu taida aDiaavora
gifidagito nai imia ifiagai aana Diuusi aamadu
cascada camaitaaagai issoimaasi ivuaada aana.
3 Aoodami maitistutuidi iscaagacara vuvaquiagi
Moseesacaru saalicamigadacada, maiaagidi agai
saalicami cascada. Damos Diuusi ootoi gamara
sai agai caagacara vuvaidana aoodami. Suusi

Cristo arDiuusi marada dai oodami duucai
vuusai damos tomali amo imidagai maisoimaasi

idui agai. Oodami arsoimaasi ivuaadami
cascada Suusi Cristo curusiaba gamuaatu
ducami isagai arsoimaasi ivuaadamicamudai

dai oodami camaisoimaasi ivuaadami duucai vii.
4 Diuusi idui gomaasi tasai poduucai istutuidifia

aatama isaagiadagi istumaasi aagai saalicamiara
camaitivueeyi aatama istumaasi aatama aagi
ipalidi baiyoma ivueeyi aatama istumaasi ipalidi
Diuusi Ibaada.

5-6 Sioora ivueeyi istumaasi aagi agai ipalidi
Agal mostatagitoifia istumaasi idufiia alidi.
Agai maiviaa ibadagai utudui. Damos sioora
ivueeyi istumaasi ipalidi Diuusi Ibaada agai
mostatagitoifia istumaasi Diuusi Ibaada ipalidi
isivuaada agai. Dai agai gia viaa ibadagai utudui
dai ganiibastacan taadacana. 7-8 Sioora ivueeyi
istumaasi aagi agai ipalidi vui vaata Diuusi.
Agai maitipalidi tomali maitistutuidi isaagiadagi
Diuusi saalicamigada cascada Diuusi maitistutuidi
isbaigaliadagi agaicada.

9 Damos Diuusi Ibaada aapima ganaamadu
daja cascada maitivueeyi aapima istumaasi

aagl ipalidi baiyoma ivueeyl aapima istumaasi
ipalidi Diuusi Ibaada. IsDiuusi Ibaada maiaamadu
daacagi oodami agai maivaavoitudai Suusi Cristo.
10Damos isaCristo axmadu daacagi oodami Diuusi
caagacara naijjadamu agai ducami istomali amo
imidagai maisoimaasi ivuaadamudai cascada
tomastuigaco oidacamuibaada. 11 Diuusi duaacali
Suusi Cristo coidada saagidaifidara daida isDiuusi
Ibaada ganaamadu daacagi aida gia siaascada
coiya aapima Diuusi ganduduaacaldamu. Diuusi
Ibaada ganaamadu daja cascada.

12 Gifiaadufii aatama viaa isivuaadagi istumaasi
Diuusi Ibaada ipalidi dai maisiu istumaasi
aatama aagi ipaliadagi. 13 Damos isaapima
ivuaadagi istumaasi aapima aagi ipaliadagi
aida gia maiiimimu aapima Diuusi aamadu.
Baiyoma isDiuusi Ibaada guvucadadacada
ivuaada aapima istumaasi Diuusi Ibaada ipalidi
aida gia camaisoimaasi ivuaadamu aapima.

14 Sioora vaavoitudadagi isDiuusi Ibaada soicai
sai canga tatagitoifia, agai arDiuusi maamarada.
15 Diuusi Ibaada divia dai ganaamadu daaca agai
cascada maitaaagai isaabiada aapima Diuusi
apan duucai amo pioofii aabaidifia gaaamu.
Aapima armaamarada Diuusi, Diuusi Ibaada
ipalidi cascada. Cascada gaaagai isgarooga
aagada aatama Diuusi. 16 Dai Diuusi Ibaada
garmaatatuli sai aatama Saalicada arDiuusi

maamarada. 17 Aatama arDiuusi maamarada
cascada garmaaquimu Agal istumaasi viaa

poduucai isduucai maacai agai Suusi Cristo.
Aatama vaascara oidaca ragai Suusi Cristo
aamadu tavaagiara cascada viaa aatama issoimaa

taatamadagi poduucaiisduucai soimaa taata agai.

18 Vaascara siaascada tatagitoda aatama isDiuusi
garmaquia agai mui naana maasi cacaagaducami

dai istumaasi soimaa taatamai aatama sivi
maitaristumaasi. 19-21 Aidasi Addnacaru soimaasi
idui Edeenara aida abiaadara divia aDiaavora
oidigara dai Diuusi soimaa taatatuli Addnacaru

dai ootoi oidigara muuquigami dai darai
uuparai dai mui naana maasi istumaasi
maicacasgaducami. Siaascada Suusi Cristo
diviagi apamu tami oidigi daama dai vaasi
vaavoitudadami aamadu daraajamu poduucai
gamaatamu isavaavoitudadami saalicada
arDiuusi maamarada amaasi ugitimu uuparai,
dai vaasi soimaascami, dai muuquigami dai
vaasl istumaasi maicaagadu oidigi daama,
aDiaavora camaitaaanada agai cascada. Daida

avaavoitudadami cama1301maa51 ivuaadamu
tomali amo imidagai. 2 Caan maata aatama

iscoocodagai, dai soimaa taataragai, dai
muuquigami dai vaasi istumaasi soimaascami
oidaga oidigi daama. 23 Dai aatama ismaacada

vaavoitudai Suusi Cristo soimaa taatamai
aapa tomasi Diuusi Ibaada garaamadu daja dai

apiasoimaasi taatamai dai nanara siaascada
gamaatamu isvaasi vaavoitudadami saalicada
armaamarada tavaagiara dai aatama casi
ipalidi isajiagi siaascada Diuusi garmaaquiagi
ibadagai utudui dai camaicoocorda ragai dai
camaicoodamu aatama. 24 Sioora caagacara
vuvaquia aliadagi gaaagai isvaavoitudadagi
dai nanaracagi siaascada Diuusi caagacara
vuvaidagi soimaasi ivuaadami saagidaifidara

damos istumaasi canaijada oodami maitaaagai
isapiananaracagi. 25 Baiyoma istumaasi
mainaijada agai gia gaaagai isnanaracagi dai
isnanaracagi vaavoitudaitai amo istumaasi
gomaasi garsoicai isnanaracagi maivui fioocaitai
Diuusi.

26 Dai Diuusi Ibaada garsoicai  aapa
ismamadadagi aatama maimaata isducatai
dai maimaata istumaasi aagidagi Diuusi.
Diuusi Ibaada daanai Diuusi aatama garvaatara
maifiiooquicada mosaijigai agai. 27 Diuusi caa
maata istumaasi tatagitoi oodami dai caa maata
istalya alidi Diuusi Ibaada siuu duucu agai daanai

_Dil,il_lds_i avaavoitudadami vaatara istumaasi Diuusi
ipalidi.

28 Caan maata aatama sai isoigaada aatama
Diuusi dai isivuaada istumaasi Diuusi ipalidi
aida gia vaasi istumaasi apavuaadagi aatamacada
ArSOifli aatama aagi garvaatara. Diuusi poduucai
ipalidi saida arsoifiicana aatama garvaatara

cascada. 29 Tucamidara abiaadara Diuusi
maata sioora acovali vuvaituda agai saida

aramaamaradacana.  Diuusi aaqui abiaadara
aagai sai sioora vaavoitudagi apan tuutiaca agai
Diuusi marada ismaacada tavai tavaagiaifidara
dai poduucai Diuusi marada arsiaagida ducamica
agai. 30 Dai acovai vuvaidacai aagidi sai aagiditai
caacana istumaasi aagiadagi agai dai sioora
aagiditai caaca istumaasi aagai Diuusi. Diuusi
caagacara naidi agai ducami istomali amo
imidagai maisoimaasi ivuaadamudai. Dai Diuusi

aagal sai amo imidagai oidacamu agai aamadu
tavaagiara tomastuigaco.

31 Vaasi gomaasicada caa maata aatama
isDiuusi saalicada garsoicai dai tomali amaadutai

maivaamioma istutuidi isDiuusi. 32 Diuusi
ootoi gamara tami oidigi daama dai dagito

sai_soimaa taatana muucucai curusiaba tasai
poduucai caagacara vuvacana aatama dai Diuusi

saalicada garmaquia agai vaasi istumaasi tagito
aatama poduucai isduucai ootoi agai gamara
sai caagacara garvuvaidana. 33 Diuusi casi acovai
garvuvaitu dai caagacara garnaidi ducamiistomali
amo imidagai maisoimaasi iduufiimudai aatama
cascada maitiipu sioora istutiadagi isgapiara
garvuupiadagi Diuusi vuitapi tassoimaasiivueeyi.
34 Cascada maitiipu sioora gataaafiiagi masai
soimaasi gartaatatuldana. Suusi Cristo muu dai
gooquiara apamu duaaca dai sivi saalisa padara
daja Diuusi dai daanai Diuusi aatama garvaatara.
35 Aliasi garoigadai Suusi Cristo dai tomastuigaco
garoigaada agai, tomasi soigaralidi aatama, siapa
coococofiicagi, siapa soimaa taatamadagi, siapa
Arsoituutuigamicagi siapa gargagavia agadagi
aa, siapa garcooda agadagi aa, 36 poduucai oojisi
Diuusi hiooquidara:

Sioora ivuaadagi istumaasi Diuusi ipalidi aa

aoodami cooda agaifia.
Agaipoalidifia saida arcaagaiiscoodadagi apan du-
ucai vustaqui.

Asduu 00jisi Diuusi fliooquidara. 37 Damos vaascara
vaaSl gomaasi maitarsobicai isvaavoitudadagi
aatama baiyoma garsoicai isvaamioma caaga
vaavoituda aatama dai Suusi Cristo garoigadai

daida garsoicai aapa. 38 Tomali amo istumaasi
maisobicai Diuusi isgaroigaadagi tomali Diuusi
tataaafnicaruda, tomali aDiaavora tataaafhicaruda,
tomali istumaasi apavueeyi sivi tomali istumaasi
apadufiia agai gooquiara, tomali aDiaavora
39 tomali amo istumaasi ismaacada oidaga
tavaagiara tomali amo istumaasi ismaacada
oidaga oidigi daama, tomasi coi aatama vaascara
Diuusi garoigadai cascada ootoi gamara Suusi
Cristo tami oidigi daama sali agai caagacara
garvuvaidana.

9

13 Gifiaadufii judidiu aliasi ipalidi aana
isvaavoitudagi aapima Suusi Cristo.  Tucara
dai tasara alia soigifialidifia aana aapimacada.
Suusi Cristo aamadu Diuusi Ibaada caaga
maata issaalicada arvaavoi ansai aana ipalidi
isDiuusi gajiaadara gifiviaagi isgomaasi arsoifiicagi
iscaagacara vuvaquia aapima. 4 Aapima arjudidiu
dai Diuusi gamaamara duucai gannaidi dai
ganaaduficaru naidifia isducatai Diuusi dadadacai
gansaagida. Diuusi aagidi ganadufii Avraafiicaru
dai Davicaru saida idufiia agai mui naana maasi
cacaagaducami cajiudada vaatara, dai Diuusi
maa saalicami Moseesacaru, dai Diuusi aagidi
isducatai gaaagai issiaa duutuadagi Diuusi, dai
Diuusi aagidi isamo imidagai ootosa agaitadai
AMO caagacara vuviadami. 5 Avraafiicaru dai
Isaacaru dai Jacocaru arganaaduflicaru.  Agai
ismaacada Diuusi ootoi saida arcaagacara
vuviadamicana agai arjudiu aapa daida arDiuusi

dai agal taaanai vaasi istumaasi oidaga oidigi
daama dai tavaagiara. Dai aana ipalidi isoodami
caaga fiioocadagi Diuusi vaatara tomastuigaco.

6 Tomasi maivaavoitudai muidutai judidiu dai
maitarDiuusi maamarada, VaaSCAra VaaSi istu-
maasi aagadagi Diuusi vaasi apavueeyi. 7 Maisiu
vaaSl Avraafiicaru cajiudada vaavoitudai apan du-
ucai agai dal maisiu vaascatai viaaca agai is-
tumaasi Diuusi aagidi Avraafiicaru sal maquia
agai, mosaca Avraafiicaru cajiudada ismaacada vu-
vaja Isaaifidara. & Poduucai gamaata sai mai-
siu vaasi Avraaficaru cajiudada arDiuusi maama-
rada mosacaasi agai ismaacada vaavoitudai is-
maacada Diuusi aagidi Avraaficaru, agai arDiuusi
maamarada. 9 Diuusi aagidi Avraafiicaru sai Amo
uumigicada divia agaitadai apamu sai amaasi
Saara marata agaitadai.

10-13  Aidasi Reveca nonoacatadai Diuusi
aagidi sai cucuatai maamaraca agai sai amoco

Esau taagiduca agai dai agamai Jaco daida
agaducadioma arpioofiigadaca agaitadai aliducada
tomasi maiquiaa vuvaja dai maiquiaa ivuaadana
tomali amo istumaasi caagaducami tomali
soimaascami. Daida Isaa aroogada aaali. Dai
Diuusi aagidi sai oigadai Jaco dai caadai Esau.
Poduucai gamaata isDiuusi istutuidi isacovai
vuvaidagi sioora ipaliadagi.

14 Vaascara vaasi gomaasicada maitaaagai
isaatama pocaitiadagi sai Diuusi maicaaga
ivueeyi. 15 Diuusi potatadai Moseesacaru: “Aana
soigifialiadamu dai caagacara naijjadamu sioora
ipaliada aana”. 16 Poduucai gamaata isDiuusi
cangacara naidi oodami maisiu mosipaliditai

oodami sai caagacara naidifia tomali caagacara
oidacatai baiyoma Diuusi soigaalidi oodamicada
cascada caagacara naidi. 17 Diuusi fiooquidara
pocaiti sai Diuusi potatadai araigada Ejiipitara
oidacami: “Aana gadagito isiarraica aapi
vali poduucai gamaatana ifisaana alia viaa
guvucadagai dai poduucai gamaatana vaasi oidigi
daama sioora aana”. 18 Dai Diuusi soigaalidi
siooracada ipalidi agai dai Diuusi maidadagitoi
isaagiadagi sioora ipaliada agai.

19 Isamaadutai gifitacacagi: “IsDiuusi
maidadagitoi isaagiadagi oodami tuisi gapiara
vuupai  Diuusi oodami  ismaiaagiadagi”.
2021 Ducami isajaayi flioocadamudai Vvaascara
maitaaagai ispotataada agai aajaatadami:
“¢Tuipasi poduucai idui gifiuusu?” Damos oodami
maitaaagai isiicoquiadagi Diuusi. Diuusi idui
oodami cascada viaa saalicami isivuaadagi
oodamicada isducatai ipaliadagi. Caa maata

vaascatai isDiuusi idui oodami cascada oodami
maiviaa saalicami ispotataadagi Diuusi: “¢Tuipasi

poduucai gifidui?”

22 Tucamidara caquivacai oidigi abiaadara

Diuusi_ maivui baamucui ismaacada soimaasi
ivueeyi dai maisoimaasi taatamituldi vaascara

amo imidagai soimaa taatatuldamu poduucai
gamaata isDiuusi alia viaa guvucadagai. 23 Vai
poduucai gamaata isaliasi garoigadai Diuusi
aatama ismaacada acovai garvuvaitu agai dai
cangacara garnaidi daida garvuuquia agai
tavaagiamu. 24 Diuusi acovai vuvaitu aamoco
ajudidiu  saagidaifidara dai aa ismaacada
maitarjudidiu saagidaifidara. 25 Osea ooja Diuusi

Niooquidara istumaasi aagai Diuusi sai pocaiti:

Ismaacada maitarjudidiu saagida gaagamu aana
aa vaida argifimaamaracana.

Dai oigaadamu aana agai tomasi aaquioma tomali
amaadutai maioigadaifia.

26 Dai ismaacada aaquioma potatadai aapima
maitargifimaamara.

Sivi povantaadamu aana aapima argifimaamara.
Aana aragai dai tomastuigaco oidaga.

Ascaiti Diuusi. 27 Tsala pocaiti aagaitai
Ajudidiu: “Tomasi judidiu alia muidu vaascara
chiaaqui caagacara vuvaquimu. Poduucai

isduucai maibaiga 1isacaldi aorai poduucai
AApa maitistutuidi isacaldi ajudidiu ismaacada
oidaga oidigi daama saalicada muidu agai
cascada. 28 Siaascada Diuusi gaaagacai soimaa
taatatulda agadagi oodami oidigi daama agai
otoma naatomu”. 29 Dai aaquioma pocaiti aapa

Isaia:
Diuusi agai dai taaanai vaasiaacatai.

Isagai maicaagacara vuvaidamudai chiaaqui aida
gia aatama apan duufiimudai Sodoomara

_ oidacami dai Gomorara oidacami.
Ascaiti Isaia.

30 Vaasi gomaasicada gamaata sai tomasi
ismaacada maitarjudidiu maivuam analidifia
isvaavoitudagi Diuusi sai agai caagacara naidifia
dai todian duucai vaavoitu vai Diuusi caagacara
naidi. 31 Vaida ajudidiu ganaajagaifia isaagiadagi
vaasi Moseesacaru saalicamigada sai poduucai
Diuusi caagacara naidifia agai ducami istomali
amo imidagai maisoimaasi ivuaadamudai

VAASCATA  Agal maitistui  iscaaga aagiadagi
Moseesacaru saalicamigada. 32 Agai maitatagitoifia

ismosvaavoitudacai  Suusi  Cristo = Diuusi
caagacara naidifia ducami istomali amo imidagai

maisoimaasi ivuaadamudai, baiyoma poalidifia

agal sai aagiditai Moseesacaru saalicamigada

Diuusi caagacara naidifia ducami istomali amo

imidagai maisoimaasi ivuaadamudai cascada vui

baacoi agai Suusi Cristo. 33 Dai Isaia ooja isduucai

aagidi Diuusi:

Ootosdamu aana aCristo ajudidiu dai muidutai
agaivui baacoimu aCristo.

Damos sioora vaavoitudagi maiviaacamu istuisi
siaa aradagi.

Poduu ooja Isaia isduucai aagidi Diuusi.

10

1 Gifiaadufii saalicada ipalidi aana iscaagacara
vuvaquiagi ajudidiu cascada mamadai aana
sai Diuusi caagacara vuvaidana. Z Caa
maata aana isagai saalicada siaa duutudai
Diuusi dai ganaajagai isivuaadagi istumaasi
Diuusi ipalidi damos maimaata. 3 Agai

maimaata caA isCristo muu curusiaba sai
Diuusi  oigaldana  soimaascamigada  dai

caagacara  naidifia  ducami istomali amo
imidagai maisoimaasi ivuaadamudai cascada
maivaavoitudai Suusi Cristo. Baiyoma ganaajagai
isaagiadagi vaasi Moseesacaru saalicamigada
poaliditai sai poduucai Diuusi caagacara
naijjada agai ducami istomali amo imidagai
maisoimaasi ivuaadamudai. 4 Maiquiaa diviacai
Cristo ajudidiu ganaajagaitadai isaagiadagi

vaasi Diuusi saalicamigada agai poalidifia
isaagiditai saalicamigada Diuusi caagacara naidi
ducami istomali amo imidagai maisoimaasi

ivuaadamudai. Damos Diuusi ootoi Cristo tami
oidigi daama sai agai caagacara naidifia oodami

ducami istomali amo imidagai maisoimaasi
ivuaadamudai dai sivi gaaagai isvaavoitudagi
Cristo maisiu saalicami.

5 Moseesacaru poduucai ooja sai isamaadutai
istutiadagi isaagiadagi vaasi saalicami dai
maisoimaasi ivuaadagi tomali amo imidagai
sai poduucai istutuidi iscaagacara vuvaquiagi.
6 Damos Diuusi caagacara vuvaidi oodami
mosvaavoitudacai Suusi Cristo. Gantagitovurai
isSuusi Cristo cadivia tavaagiaifidara, 7 daida is-
muu agai dai apan duaaca coidada saagidaifidara.
8 Dai aana gaaagidi aipacoga sai Diuusi caagacara
vuvaidi  oodami mosvaavoitudacai _ Suusi
Cristo dai tomasioora istutuidi isvaavoitudagi

siuu duucu ipaliadagi. 9 Sioora pocaitiadagi
sai Suusi Cristo artaaanadamigada daida
isvaavoitudadagi sai Diuusi duaacali Suusi
Cristo coidada saagidaifidara Diuusi caagacara
vuvaidi. 19 Mosvaavoitudacai Diuusi caagacara
naidi oodami ducami istomali amo imidagai
maisoimaasi ivuaadamudai, dai sioora aagiadagi
aa sai vaavoitudai Diuusi caagacara vuvaidi.

11 Pocaiti Diuusi fiooquidara sai sioora
vaavoitudagi Suusi Cristo maiviaacamu istuisi
siaa aradagi. Cristo ivueeyi istumaasi aagai
cascada. 12 Diuusi amadugan duucai caagacara
vuvaidi ajudidiu dai ismaacada maitarjudidiu.
Diuusi amadugan duucai taaanai dai nuucada

ajudidiu  dai ismaacada maitarjudidiu dai
soigaalidi vaasicada sioora aagiadagi sai oigaldana
soimaascamigada. 13 Pocaiti Diuusi fiiooquidara:
“Vaascatai sioora vaavoitudagi dai daanadagi
Diuusi, Diuusi caagacara vuvaidamu”. 14 Damos
ismaacada maiquia vaavoitudai Diuusi siaadara
aagidifia sai oigaldana soimaascamigada.
Dai ismaacada maiquia caa Diuusi fiooquida
siaadara vaavoitudana. Dai ismaitiipucagi sioora
aagiadagi Diuusi fiiooquida, ¢ducatai caacana agai?
15 Dai ismaitiipucagi sioora ootosagi oodami
saida gaaagidifia Diuusi fiiooquida poduucai tiipu
sioora gaaagiadagi. Damos Diuusi gia caootoi
gafiifiiooquituldiadamiga. ~Cascada pocaiti Diuusi
Niooquidara:  “Baiganalidifia oodami siaascada
taagiagi amo  Diuusi  Hfiooquituldiadamigada
ismaacada gaaagiadagi sai Diuusi iibastudacan
tadatuda alidi oodami iibaada™.

_ 16 Damos maisiu vaascatai, vaavoitu Diuusi
Niooquida. Isaiacaru potatadai Diuusi: “GifiDiuusiga

baitoma tomali amaadutai maivaavoitu aidasi
aagidi aatama gafiifiiooquituldiadamiga gafiiooqui
aoodami”, astatadailsaiacaru. 17 Tomali amaadutai
maitistutuidi isvaavoitudagi Suusi Cristo asta
siaascada caa isDiuusi fifiooquituldiadamigada
aagiadagi isSuusi Cristo caagacara gavuvaidi.

18 Damos ajudidiu gia caa Diuusi fiiooquida.
Pocaiti Diuusi fiiooquidara:
Tomasiaacoga gaaagai Diuusi fiiooquida.
19 Daida ajudidiu saalicada maata Diuusi fiiooquida
pocaiti Moseesacaru:

Diuusi  caagacara  vuvaidamu  ismaacada
maitarjudidiu dai maimaatacatadai Diuusi

Niooquida vai poduucai baacoifia ajudidiu.

20 Dai Isaia maiduaadicuitai fiioo dai aagai istu-

maasi aagidi Diuusi:

Tomasi maitatacacai ismaacada maitarjudidiu is-
ducatai istutuidi isgifimatiagi vaascara ootoi
aana gififiiooquituldiadamiga sai aagidana is-
ducataiistutuidi isgifimatiagi tai agai gifimai.

Ascaiti Diuusi. 21 Dai aagai Isaia istumaasi aagidi

Diuusi aagaitai ajudidiu:

Vaascara oigadai aana gifimaamara dai daanai
sai ama duucai gantatagitona sai
camaisoimaasi ivuaada agali dai siaa
gifiduutudana.

Damos agai gajiaadara gifiviaa dai maitifiaagi.

Ascaiti Diuusi.

11

1 Aana maipocaiti sai Diuusi gajiaadara viaa
aAjudidiu. Siaadara pocaitifia aana. Aana aapa
arjudiu di. Dai aana arcajiudada gifiaadufiicaru
Avraafii dai Benjamin. 2 Diuusi aaqui abiaadara
acovai vuvaitu ajudidiu cascada maigajiaadara
vipieeyi.  Tagitovurai isducatai o0o0jisi Diuusi
hiooquidara.  Eliiasi gamamadai dai pocaiti:
3 “GifiDiuusiga ajudidiu alia soimaasi ivueeyi.
Agai coi gafiifiiooquituldiadamiga dai suuli aaltar
siaaco siaa gaduutudaifia agai dai mosaca aana
vii dai gifimuaa alidi agai aana aapa”, ascaiti
Eliiasi. 4 Damos Diuusi potatadai: “Quiaa oidaga
cuvaracami mil oodami ismaacada gifisiaa
duutudai. Aana nuucada agai dai agai maisiaa
duutudai amoono ismaacada Baal taagidu”, ascaiti

Diuusi. > Dai sivi aapa oidaga aamoco ismaacada
siaa duutudai Diuusi. Diuusi caagacara naidi
agai cascada acovai vuvaitu. 6 Agai maitivueeyi
tomali istumaasi caagaducami istucada casgacara
naijadagi Diuusi. Baiyoma Diuusi ipali cascada
caagacara naidi.
7Ganaagidamu aana istumaasi apadui. Ajudidiu
matia aliditadai isducatai caagacara vuvaquiagi
damos chiaaquiatal mai, mosaca agai ismaacada
Diuusi acovai vuvaitu. Dai Diuusi dagito isagaa
maimaata caacana dai cascada maimai agai.
8 Pocaiti Diuusi fiooquidara: “Diuusi dagito
sal agal maimaata casacana istumaasi aagai
nifiiooquituldiadamigada cascada maimai agai dai
sivi maiquiaa maata caa agai”, ascaiti Diuusi
fliooquidara. 9-10 Pocaiti Davicaru aapa:
Agai cueeyl caagaducami cuaadagai cascada
poalidi sai Diuusi caagacara naidi, damos

. Maitarvaavoi. =
Dai agai maimaata isDiuusi soimaa taatatulda

agai. Agai soimaasi ivueeyi cascada.
Dai tomastuigaco soimaa taatacamu agai.
Ascaiti Davicaru.

11 Dai vaascara Diuusi maigajiaadara viaa
ajudidiu, tomasi soimaa taatamai. Damos
ajudidiu gia gajiaadara viaa Suusi Cristo aidasi
divia agai dai caagacara vuvaida agaitadai
dai cascada ismaacada maitarjudidiu saagida
garaagai isSuusi Cristo arcaagacara vuviadami dai
muidutai vaavoitudai saida ajudidiu naiditai
gomaasi vaavoituda alidifia aapa. 12 Aidasi
aAjudidiu soimaasi ivuaadatadai dai gajiaadara



ROMANOS 11:13 xl ROMANOS 11:18

viaa Suusi Cristo poduucai aida abiaadara Diuusi
cangacara naidi agai ismaacada maitarjudidiu
vaasi oidigara oidacami dai siaascada apamu
vaavoitudagi ajudidiu Diuusi saalicada aliasi
caagacara naijadamu vaasi oodami oidigi daama
oidacami.

13 Sivi ganaagidamu aana amo fiooqui aapima
ismaacada maitarjudidiu. Caa maata aapima
isDiuusi gifiootoi ansai aana aagidana ismaacada
maitarjudidiu sai Suusi Cristo Arcaagacara
vuviadami. Istumaasi ganaagidi saalicada gaaagai
masmaatacagi. 14 Dai saalicada ipalidi aana
isgifiaadufii judidiu vaavoitudagi Suusi Cristo
dai poduucai caagacara vuvaquiagi naiditai
isaapima vaavoitudai. 15 Diuusi gajiaadara viaa
Ajudidiu ismaacada maivaavoitudai dai aida
abiaadara ootoi gafiifiiooquituldiadamiga ismaacada
maitarjudidiu saagida cascada agai casi istutuidi
isarmaamaradacagi Diuusi. Dai siaascada ajudidiu
Apamu vaavoitudagi Diuusi vai Diuusi caagacara
najjadagi ducami isduduaacamudai agai.
16 Diuusi acovai vuvaitu ajudidiu aadufidacardu
cascada vaasi ajudidiu aracovai vuvaidada Diuusi
AADPA.

17 Diuusi cagajiaadara viaa aamoco judidiu
cajiludada ismaacada maivaavoitu dai aamoco
aapima ismaacada maitarjudidiu ismaacada

cavaavoitudai casi arDiuusi maamarada vai
cangacara gannaidi poduucai isduucai caagacara

naidi agai ajudidiu ismaacada vaavoitudai.
18 Diuusi fifiiooquituldiadamigada  ismaacada
ganaagidi Diuusi fiooquida arjudidiu daida
acangacara vuviadami arjudiu aapa cascada

aapima ismaacada maitarjudidiu maitaaagai
issoiduucai naijadagi ajudidiu.

19 Damos isaapima ismaacada maitarjudidiu
pocaitiadagi sai Diuusi gajiaadara viaa ajudidiu
sai poduucai aapima armaamaradacana Diuusi
20 gpraagai istatagitodagi aapima sai ajudidiu
maivaavoitudai sai cascada Diuusi gajiaadara
viaa agai. Damos aapima arDiuusi maamarada
vaavoitudaitai. Cascada aapima maitaaagai
isgagarducada ganaliadagi.  Baiyoma gaaagai
issiaa duutuadagi Diuusi vai agai maigajiaadara
ganviaagi aapima. 21 Diuusi gajiaadara viaa
ajudidiu daida istutuidi isgajiaadara ganviaagi
aapima aapa. 22 Saalicada caa tuiga Diuusi

damos vaascara soimaa taatamituldi oodami.
Diuusi soimaa taatamituldi agai ismaacada

maivaavoitudai damos Diuusi caa tuiga
aapima ganvui. Damos aapima aliasi gaaagai
isapiavaavoitudadagi Diuusi vai poduucai agai
maigajiaadara ganviaagi. 23 Dai isaa judidiu
vaavoitudagi Diuusi aida gia srmaamaradacamu
Diuusi aapa. Diuusi istutuidi iscaagacara
vuvaidagi tomasioora sioora vaavoitudagi.
24 Jsaapima ismaacada maitarjudidiu caaga
istutuidi isarmaamaradacagi Diuusi tomasi
aaquioma maitarmaamaradacatadai  Diuusi,
vaamioma caaga istutuidi ajudidiu Diuusi aco
vuvaidada siarmaamaradacagi Diuusi.

25 Giflaadufii, aana ipalidi ismaataca aapima
Amo istumaasi istumaasi maiquiaa maata
tomali nmaadutai vai poduucai maigagarducada
ganaliada aapima poaliditai sai vaamioma

sastuduga aapima siasjudidiu. Aamoco ajudidiu
saagida vupuiirutu dai momaascamu agai
asta siaascada Diuusi caagacara vuvaitu vaasi
ismaacada maitarjudidiu ismaacada caagacara
vuvaida agai Diuusi. 26 Siaascada poduucai aapa
duiliagi amaasi Diuusi caagacara vuvaida agai
vaasi ajudidiu. Pocaiti Diuusi fiiooquidara Aapa:

Acaagacara vuviadami vuusia agai ajudidiu

saagidaifidara.

Daiagaiama duucai tatagitoitulda agai ajudidiu sai
camaisoimaasiivuaadana.

27 Dai oigaldamu agai vaasi soimaascamigada po-
duucai isduucai aagidi Diuusi ajudidiu.
Ascaiti Diuusi fiiooquidara.

28 Muidutai ajudidiu maioojoidi iscaacagi
isSuusi Cristo arcaagacara vuviadami dai agai
vui vaata Diuusi dai poduucai aapima ismaacada
maitarjudidiu istutuidi iscaagacara vuvaquiagi.
Damos vaascara Diuusi quiaa oigadai ajudidiu,

Diuusi aco vuvaitu aadufidacardu cascada,
29 Aaquioma Diuusi aco vuvaitu ajudidiu sai

agal armaamaradacana. Dai aagai sai caagacara
naijada agai vaasi ajudidiu tomastuigaco
dai Diuusi vaascara ivueeyi istumaasi aagai.
30 Aaquioma aapima maiaagidifia Diuusi damos
sivi ajudidiu maiaagidi Diuusi dai poduucai Diuusi
cangacara gannaidi vaavoitudaitai aapima. 31 Dai
Diuusi soigaliadamu ajudidiucada dai oigaldamu
soimaascamigada agai aapa siaascada agai ama
duucai gantatagitoi. 32 Dai Diuusi fliooquida pocaiti
isvaasi oodami arsoimaasi ivuaadami dai aagi
oodami caa maata isarsoimaasi ivuaadami dai

poduucai caa maata oodami isaliasi tagito isDiuusi
oigali soimaascamigada.

33 Saalicada caa tuiga Diuusi. Aliasi saituduga
agal dai maata vaasiaacatai. Oodami maimaata
vaasi istumaasi ivueeyi Diuusi dai istumaasi
tatagitoi. 34 “Tomali amaadutai maitistutuidi
ismaatiagi istumaasi tatagitoi Diuusi. Tomali

amaadutai maimaatatuli Diuusi tomali amo
istumaasi. 35 Tomali amaadutai maitistutuidi
isoidagi Diuusi amo istumaasi sai poduucai Diuusi

caagacara naidifia”. 36 Diuusi idui vaasiaacatai dai
Diuusi guvucadacada quiaa caaca oidigi. Vaasi
oodami aliasi gaaagai iscaaga fioocadagi Diuusi
vui tomastuigaco.

12

1 Gifiaadufii Diuusi casoigaali aapimacada dai
oigali gansoimaascamiga cascada aana gandaanai
masail potatadaifia Diuusi masaida ivuaada alidi
istumaasi agai ipalidi. Dai caagacara avar oidaca
dai camaisoimaasi ivuaada. Caagadu ispoduu-
cai tatagitodagi aapima dai poduucai ivuaadagi.
Poduucai gaaagai issiaa duutuada aapima Diu-
usi. 2 Maitavar apan duucai oidaca asoimaasi
ivuaadami baiyomavar ama duucai gantatagito
dai poduucai ama duucai oidacamu aapima. Dai
poduucai maatacamu aapima istumaasi Diuusi
ipalidi isivuaada aapima. Diuusi baigaalidi is-
poduucai ivuaada aapima daida arcaagai aapima
gamvaatara poduucai vaamioma caaga vaavoi-
tudamu aapima. Gomaasi arvaamioma caaga

ducami sia tomastumaasi istumaasi isivuaadagi
aapima.

3 Diuusi cangacara gifinaidi dai gifimaa
saalicami ansai gamamaatatuldifia istumaasi
agai ipalidi cascada ganaagidi aana sai
maitaaagai isgagarducada ganaliadagi. Caagavar
gantatagitoda. Tatagitodavurai istumaasi
Arvaavoi istumaasi istutuidi aapima isivuaadagi
dai tatagitodavurai siaasi vaavoitudai aapima

Diuusi. 4 Amo oodami moo dai noonova dai aacaso
dai maisiu mosacaasi gomaa81 Gamoocada

maitivueeyi istumaasi ivueeyi ganoonovicada
dai ganoonovicada maitivueeyi istumaasi
ivueeyi gaaacasocada. 5 Poduucai aapa aatama

vaavoitudadami tomas muidu vaascara aatama
aramo adunuma ducami vaavoitudaitai Suusi
Cristo dai Suusi Cristo argartaaanadamiga.

6 Vaascatai istutuidi isivuaadagi amo
istumaasi Diuusi garmaacai guvucadagai
isducatai agai ipalidi. Istumaasi istutiada
aatama isivuaadagi gaaagai iscaaga ivuaadagi.
IsDiuusi maaquiagi guvucadagai aamadutai
aapima sai aagifia istumaasi agai ganaagiadagi,
graagai masaagadagi poduucai isduucai
ganmamaatatuli aatama. 7 IsDiuusi maaquiagi
guvucadagai aa sai soicaifia oodami, gaaagai
iscaaga soicadagi. Isamaadutai maatatai
gamamaatatuldiadagi Diuusi fiooquida, gaaagai
iscanga gamamaatatuldiadagi. 8 Sioora maata
soicadagi aa sai vaamioma vaavoitudana agai,
gnaagal ispovuaadagi. Sioora mui gamaacadagi
tumifisi Diuusi aa duifidada vaatara maitaaagai
isgaducada aliadagi mui gamaacaitai. Sioora



ROMANOS 12:9 xlv ROMANOS 12:17

gataaanadagi gaaagai iscaaga gataaanadagi
isduucatai baigaliadagi Diuusi sioora daiviadagi
acococoidada daida asoituutuigami gaaagai
isbaiganaliadagi.

9 Saalicada avar ganoigaada aipacoga. Dai gaji-

aadara avar viaa vaasi istumaasi soimaascami
dai mosacaasi istumaasi CAAgaducaml ivuaada.

10 Ganoigaadavurai aapima gansiaagama duucai.
Gaaagai issiooma gagarducada duucai naijada
aapima aa isaapima aagi.

11 Maitavar paparaaca. Ivuaadavurai istumaasi
Diuusi ipalidi baiganaliaragacada.

12 Baigavar analiada aapima nanaracatai
masiaascada iimi agai tavaagiamu dai aamadu
oidaca agai Diuusi. Maitavar vui fiioocada Diuusi
masiaascada soimaa taatamadagi. VaaScara avar

daanada Diuusi.
13 Oidadavurai aa vaavoitudadami soituutu-
igami mastumaasi viaacagi. Dai caagavar mi-

aadagiada iimadami ismaacada gandaiviadagi.

14 Siaascada soimaasi gantaatamituldiadagi aa,
daanadavurai aapima Diuusi sai agai oigaldiana
soimascamigada dai caagacara vuvaidana. Dai
maigalnaasi fiioocada aapima agai vui.

15 Siaascada ganaadufii baiganaliadagi aapima
AApA gnaaagal masbaiganaliadagi, dai siaascada
ganaadufii soiganaliadagi aapima aapa gaaagai
massoiganaliadagi.

16 Caagacara avar gannaijada aipacoga.
Maitavar gagarducada ganaliada. Caagacara avar
naijada soituutuigami. Maitavar povanaliada
aapima masialia sastudaga. 17 Maitavar soimaasi

ivuiidiada sioora soimaasi ganvuiidiada aapima.
Mosgoaagi istumaasi caagaducami avar ivuaada
aapima vaascatai vuitapi. 18 Maitavar vuidara
vastaca aa oodami tomasi agai ganvuidara

vaata. 19 Gifiaadufii isamaadutai soimaasi
ganduifidagi aapima maitaaagai issoimaasi

taatatuldiagi. Diuusi soimaasi taatatuldiamu.
Diuusi fiooquidara pocaiti:  “Aana agai dai
soimaasi taatamituldi soimaasi ivuaadami”,
ascaiti Diuusi. 20 Dai pocaiti aapa: “Isgansasaayu
biuugicofiicagi,  bibiadavurai aapima, dai
istonocorfiicagi, oidavurai suudagi. Ispoduucai
ivuaada aapima siaa aratudamu aapima”, ascaiti
Diuusi fliooquidara. 21 Maitavar vuidara vaataca
aa oodami baiyoma caagacara oidaca aapima dai
poduucai aDiaavora camaitistuidimu issoimaasi
ganduifituldiagi.

13

1 Vaascatai aliasi  graagai isaagiadagi
atataaanadami. Diuusi darai vaasi tataaanadami,
tomali amaadutai maiviaa saalicami aagi,
Diuusi agai dai maacai. 2 Poduucai ismaacada
maiaagidi atataaanadami agai vuidara vaata
istumaasi gataaanai Diuusi, dai Diuusi soimaasi

taatatuldiamu. 3 Tataaanadami maiaabacatai
sioora maisoimaasi ivueeyi mosacaasi ismaacada

soimaasi ivueeyi. Sioora maiaabiada aliadagi
atataaanadami maitaaagail issoimaasi ivuaadagi,
sida atataaanadami caaga Tfioocadamu gavul.
4 Agai arpipioofiigada Diuusi daida ivueeyi
istumaasi caagaducami aapima gamvaatara.
Damos sioora soimaasi ivuaadagi gaaagai



ROMANOS 13:5 xlvii ROMANOS 13:12

isaabiada atataaanadami. Agai viaa saalicami
issoimaasi taatatuldiagi asoimaasi ivuaadami.
5 Cascada gaaagai isaagiadagi atataaanadami
maisiu mosmaisoimaasi taatamada aliditai
gomaasi gaaagai isipaliadagi isivuaadagi cascada.
6 Atumifisi vuudami arpipioofiigada atataaanadami
cascada maacai aapima tumifisi, vaasi uumigi
istuigaco gataanai agai.

7 Anamaquidavurai  istumaasi  vuaat-

uldi. Siaavar duutuada atataaanadami
AAPA. 8 Maitraagai isapiagavuaatuliadagi.

Ganoigaadavurai aipacoga. Sioora oigaada aa
agai ivueeyi istumaasi gataaanai Diuusi. 2 Diuusi
aagidi gasaalicamiga Moseesacaru dai potatadai:
“Maitavar googosi ganducamica, dai maitavar
gacoodada, dai maitavar aasivuaca, maitavar
yaatagada tomali amaadutai, maitavar viaaca
aliada gavustuidaga”. Sioora aliasi oigaada
aa oodami dai saalicada ipaliadagi sai Diuusi
soicaifia isoigaada aa oodami apan duucai aagi
agal gaoigaada, poduucai agai gia aagidi vaasi
istumaasi gataaanai Diuusi. 10 Sioora oigaadagi
aa oodami agai maisoimaasi ivueeyi baiyoma
ivueeyi vaasi istumaasi Diuusi gataaanai.

11 Dai vaasi gomaasi ivuaada aapima
tatagitoital isotoma dagavuscai gotasai dai sivi
cavaamioma miaadimi istuigaco iimia ragai
aatama tavaagiamu cascada gaaagai isvaamioma
caaga ivuaadagi Diuusi aa duifidada. 12 Cayoga
ugidagai siaasi oidaca ragai aatama tami oidigi
daama siaaco aliasi soimaasi ivueeyi oodami. Dai
miaadimi istuigaco oidaca ragai aatama Diuusi
aamadu siaaco tomali amaadutai maisoimaasi

ivueeyl. Cascada gaaagai isgajiaadara viaagi
vaasi soimaascami. Daida ivuaadagi istumaasi
caagaducami. 13 Maitavar navacorada, dai
maitavar googosi ganduucamica dai maitavar
oomaliaca, maitavar aagacoitaraca, baiyoma
cangacara oidaca aapima duucami iscaaamadu
oidacamudai Diuusi. 14 Apan duucai avar oidaca
aapima Suusi Cristo maitavar ivuaada aliada
istumaasi soimaascami tomali maitatagitoda
gomaasi.

14

1Isamo vaavoitudadami maicaa maata caacagi
vaasi istumaasi gamamaatatuldi aana aamadu aa
ojootosada Suusi Cristo vaaSCAra caagavar mi-
aadagiada. Damos maitavar ganvupui fioocada
aagaitai ismaicaaga maata caa agai aamo istu-

maasi. 2 Aamoco vaavoitudai saida istutuidi is-
cuaadagi tomastuma cuaadagai vai aa ismaacada

maicaaga maata caa istumaasi gamamaatatuldi
aatama maicueeyi baabaidi. 3 Ismaacada cueeyi
baabaidi maitaaagai issoiduucai naijadagi agai is-
maacada maicueeyi. Dai ismaacada maicueeyi
baabaidi maitaaagai ispotataadagi agai ismaaca
cueeyi sai maicaaga ivueeyi, Diuusi caagacara

naidi vaascatai cascada. 4 Tomali amaadutai
maiviaa saalicami ispotataadagi gap1p100n1ga sai

maicaaga ivueeyi. Aagi aamuda viaa saalicami
isaagiadagiiscaaga ivueeyiismaicaaga aapa. Vaasi
avaavoitudadami arDiuusi pipioofiigada dai Diu-
usi istutuidi iscaaga iduifituldiagi.

> Aamoco vaamioma siaa duutudai amo tasai
siaa tasal dai aa poalidi sai vaas tasai aragai

vaa. Vaascatai gaaagai iscaaga maatacagi istu-
maasi ipalidi isivuaadagi sai gaaagai isivuaadagi.
6 Sioora siaa duutudai amo tasai agai povueeyi

siaa duutuada aliditai Diuusi. Dai sioora maisiaa
duutudai tomali Amo tasai agai povueeyi siaa du-

utudai aliditai Diuusi. Dai sioora cueeyi baabaidi

Agal povueeyi siaa duutuada aliditai Diuusi dai

baigalidi agai Diuusi vui. Dai sioora maicueeyi

baabaidi agai povueeyi siaa duutuada aliditai Di-

uusi dai baigalidi agai Diuusi vui.

7 Avaavoitudadami  maitivueeyi mosacaasi
istumaasi aagi ipalidi tomali maimaata
siaascada tomali isduucatai coi agai. 8 Vaasi
vaavoitudadami arpipioofiigada Suusi Cristo
quiaa oidacatai tami oidi daama dai coocai
AApA. 9 Suusi Cristo muu tai Diuusi duaacali
saida artaaanadamigadacana vaavoitudadami
ismaacada quiaa oidaga daiismaacada cacoi.

10 Damos aapima maitartataaanadami cascada
maitaaagai ispotatadagi aa ismaicaaga ivueeyi,
tomali maitaaagai issoiduucai naijadagi.
Vaascatai viaa aatama isvuidara quiquivagi Suusi
Cristo siagai aagamu istumaasi caaga ivuaadana
aatama dal istumaasi maicaaga ivuaadana
aatama. 11 Diuusi fliooquidara pocaiti:

Saalicada arvaavoi isamo imidagai vaascatai
maatamu  ifisaana  aragai  ismaacada
vaamioma taaanai daidi gifisiaa
duutuadamu.

Dai vaascatai caaga fiioocadamu aana gimvaatara.

Ascaiti Diuusi fiiooquidara.

12 Poduucai vaascatai aatama aagidamu Diuusi
istumaasiivuaadana.

13 Amaasi camaitarfiiooquiadamu  aatama
aipacoga baiyoma maitaaagai isivuaadagi
aatama tomali amo istumaasi istucada soimaasi
duifituldiagi aa. 14 Caa maata aana istomali Amo

cuaadagai maidaidarsi vaavoitudacai Suusi
Cristo. Damos sioora poaliadagi sai daidarsi
Aamo cuaadagal agai gia maitaaagai iscuaadagi.
15 Isamaadutai cuaadagi amo istumaasi vuitapi
agail ismaacada poalidi sai daidarsi dai vaascara
uugiagi aapa, ismaacada apaga uugiagi ducami
ismaioigaadagi agaa. Maitaaagai massoimaasi
iduifituldiadagi aa mosugia aliditai amo istumaasi.
Suusi Cristo muu agai vaatara vaasi. 16 Maitavar
dagitu aa ispocaitiadagi masai maicaaga ivueeyi
tomasi aapima gimvaatara maitarsoimaascami.
17Diuusi aragai dai taaanai vaasi vaavoitudadami.
Diuusi maisi vuaama alidi istumaasi cuaadagi
oodami tomali istumaasi yaadagi vaamioma
ipalidi agai iscaagacara oidacagi oodami, dai
maitancoocoadagi dai sai baiganalidifia. Diuusi
Ibaada garsoicai sai poduucai ivuaadana.
18 Ismaacada poduucai oidaga aagiditai Suusi
Cristo, agail ivueeyi istumaasi Diuusi ipali vaida
aoodami caaga fioocada agai vaatara.

19 Cascada garaajagai aatama isivuaadagi
AAgl istumaasi garsoical ismaitarcoocoadagi
dai vaamioma caaga maatacagi dai aagiadagi
Diuusi fiooquida. 20 Saalicada maitaaagai
iscuaadagi baabaidi ispoduucai soimaasi
iduifituldi aapima aa vaavoitudadami vai

Agal vaamioma maicaaga maata caacagi dai
vaamioma maicaaga aagiadagi Diuusi fiiooquida.
Vaavuava sai tomali amo cuaadagai maidaidarsi.
Damos vaascara maicaagadu isamaadutai cueeyi
baabaidi ispoduucai soimaasi iduifituldiadagi aa.
21 Aliasi arcaagai ismaicuaadagi baabaidi, tomali
maitayaadagi, tomali maitivuaadagi tomali Amo
istumaasi istucada soimaasi iduifituldiagi aa vai
Agal vaamioma maicasga maata caacagi dai
vaamioma maicaaga aagiadagi Diuusi fiooquida.
22 Ismaacada vaavoitudai sai maidaidarsi
tomali amo cuaadagai maitaaagai isaagiadagi
oodami mosacaasi Diuusi. Aliasi  baigalidi
agai ismaacada ivuaadatai istumaasi alidi agai
isarcaagaducami maivuaama alidi tomasi aa alidi
ismaitarcaagaducami. 23 Damos sioora cuaadagi
baabaidi maicaaga vaavoitudaitai ismaidaidarsi
baabaidi soimaasi ivueeyi.  Vaasi istumaasi
ivuaadagi gaaagali isivuaadagi isduucatai
vaavoitudadagi. Ismaacada maipovueeyi agai
soimaasi ivueeyi.

15

1 ~Aatama ismaacada vaavoitudai  sai
maidaidarsi tomali amo cuaadagai aliasi gaaagai

ismaivui fioocada agaa ismaaca vaavoitudai
sal daidarsi aamo cuaadagai, dai maisiu
ivuaadagi mosacaasi istumaasi ipalidi aatama
maitatagitoitai istumaasi vaavoitudai agaa.
2 Vaascatai aatama aliasi gaaagai isivuaadagi
istumaasi oojoidi garaadufii vaavoitudadami vai
poduucai soicaida aatama agaa sai vaamioma

caaga maata cascana Diuusi fiiooquida dai
vaamioma caaga oidacagi. 3 Poduucai idui
ACristo.  Agai maitidui mosacaasi istumaasi
oojoidi cascada Diuusi Hfiooquidara pocaiti:
“Vaascatai ismaaca gacaadal aapi gificaadai
aana aapa”, astatadai aCristo Diuusi. 4 Vaasi
istumaasi gaooja aaquioma Diuusi fiooquidara
Araatama garvaatara, tasai poduucai maatana
istumaasi Diuusi ipalidi isivuaada aatama.
Siaascada naaniada aatama oojai istumaasi 00jisi
Diuusi fiooquidara maamatarai aatama isducatai
nuucada Diuusi aoodami aaquida dai isducatai
soimaa taatamaifa agai dai maifiioocaifia Diuusi
vui. Gomaasi garsoical isapiavaavoitudada
isDiuusi garsoicai. > Diuusi aragai dai garsoicai sai
maifioocaifia agai vui tomasi soimaasi taatamai
daida garsoicai isapiavaavoitudadagi isagai
garnuucada. Dai aana ipalidi isagai gansoicada
mai maitancoocoada aapima aipacoga baiyoma
siaa ganduutuada aapima aipacoga. Suusi
Cristo ipalidi ispovuaada aapima cascada. 6 Vai
poduucai aapima amo tagitoidagai viaacagi
dai caaga fiioocada Diuusi vui. Diuusi aroogada
gartaaanadamiga Suusi Cristo.

7 Cangacara avar gannaijada aapima aipacoga
poduucai isduucai Suusi Cristo caagacara garnaidi
aatama vai poduucai caaga fiioocadagi aa Diuusi
vui. 8 ACristo divia dai ajudidiu saagida oidaga
cangacara vuvaida aliditai ajudidiu. Poduucai
apadui istumaasi aagidi Diuusi ajudidiu aaqui
aadufidacardu sai amo imidagai divi agaitadai
AMO caagacara vuviadami. Dai poduucai

maatatuldi Diuusi agai sai istumaasi aagai Diuusi
saalicada arvaavoi. 9 Daida aCristo divia vaida agai
ismaacada maitarjudidiu caaga fioocaifia Diuusi
vui. Diuusi caagacara naidi agai dai caagacara
vuvaidi agai cascada. Pocaiti Diuusi fiiooquidara:
Cascada caaga fioocadamu aana aapi gavaatara agai
ismaacada maitarjudidiu saagida.

Dai ganaadamu aana siaa gaduutudaitai.
Potatadai Davicaru Diuusi.

10Dai pocaiti aapa Diuusi fiiooquidara:

Baigavar analiada aapima ismaacada
maitarjudidiu apan duucai aa ismaacada
arDiuusi maamarada.

Ascaiti Diuusi fiiooquidara.

11 Dai pocaiti aapa Diuusi fiicoquidara:

Caagavar fiioocada Diuusi vui vaascatai aapima is-
maacada maitarjudidiu.

Daivaasi oodami gaaagaiiscaaga fioocadagi Diuusi
vui.

Dai gaaagai ispocaitiadagi sai Diuusi saalicada
viaa guvucadagai.

Ascaiti Diuusi fiiooquidara.

12Dai pocaiti Isaia aapa aagaitai aCristo:

Dai amoco acajiudadaaifidara Isaia divimu dai
taaanadamu agai ismaacada maitarjudidiu.

Daidi agai ismaacada maitarjudidiu vaavoitu-
damu isagai caagacara vuvaidamu.

Ascaiti Isaia.

13 Diuusi aragai ismaacada garsoicai isvaavoi-
tudadagi istumaasi arvaavoi. Dai aana ipalidi
isagai baiganaliatuda dai ganibastudacan tada-
catuda vaavoitudacai aapima Diuusi vai Diuusi

Ibaada guvucadacada aapima saalicada vaavoitu-
dada isDiuusi gannucada.

14 Giflaaduni caa maata aana isaapima caa
tuutuiga dai sastuduga dai caaga istutuidi
isganmamaatatuldiadagi  aipacoga istumaasi
Diuusi ipalidi isivuaadagi. 15-16 Damos idi
oojai maiduadicuitai ganoojidi aana dai apamu
ganaagidi aana naana maasi. Diuusi gifimaa
saalicami ansaida arootosadacana Suusi Cristo
cascada. Diuusi caagacara gififiaidi dai gifiootoi
ismaacada maitarjudidiu saagida ansai aagidana
sai Diuusi caagacara vuvaida alidi. Apapaali judidiu
vuaapai naana maasi dai dadasdi Diuusi dai
aana ipalidi isDiuusi naijadagi avaavoitudadami
ismaacada maitarjudidiu apan duucai istumaasi
dadasdi aana Diuusi. Diuusi Ibaada aco vuvaitu
agai cascada Diuusi caagacara naidi agai.

17 Suusi Cristo gifisoicai idi aa duifidaga
ismaacada ivueeyi aana Diuusi vaatara cascada
istutuidi aana ispocaitiadagi sai caagadu.
18 Dai maisiaa arai aana isgaaagiadagi vaasi
istumaasi gifisoical Suusi Cristo isivuaada
aana. Vaasi istumaasi gaaagidi aana agai
gifiaagidi dai agai gifimaa guvucadagai ansaida
ivuaadana naana maasi istumaasi sai agai
ismaacada  maitarjudidiu = aagidifia  Diuusi.
19 Siaascada aoodami naijadagi vaasi istumaasi
gagarducami ismaaca ivueeyi aana caaga maata
agal isDiuusi Ibaada guvucadadacada ivueeyi
aana gomaasi. Poduucai caaagidi aana noodami
Jerusaleenaifidara abiaadara asta Iliricooara
isSuusi Cristo aracaagacara vuviadami. 20 Aana
gifaajagal isgaaagiadagi gomaasi siaaco maiquiaa

caa oodami isoidaga Suusi Cristo. Maitaaagiada

ifialidi aana siaaco casi gaaagidi aa. 21 Vai

poduucai apaduuna istumaasi aagai Diuusi

Niooquidara siaaco pocaiti Isaia:

Maatamu ismaacada tomali amo imidagai
maiquiaa caa isoidaga aCristo.

Dai maata caacamu isagai Aracaagacara vuvi-

. adami.
Ascaiti Isaia.

22 Aaqui abiaadara gannaida ifialidifia aana
damos maitistutuidifia. Viaacatadali aana
isaagiadagi ismaacada maiquiaa maatacatadai

isSuusi Cristo aracaagacara vuviadami. 23 Damos
sivi caaagidi aana vaascatai ismaacada
maimaatacatadai siaaco gaaata vuaadana aana
cascada casistutuidi aana ismaaca gannaidagi.
24 Modaivana ifialidi aana siaascada imiagi
Espaafiiamu. Dai siaascada gandivida aana
baigifialiadamu aana gantasgacai. Aana ipalidi
isgifisoifia aapima istucada imi aana baitaquioma.
25 Damos quiaa imia ifiagai Jerusaleenamu dai
vuidaquia ifiagai tumifisi avaavoitudadami
Jerusaleenara oidacami. 26 Avaavoitudadami
Masedooniara oidacami dai Acaayara oidacami
baiganalidi nmpaidacai tumifisi dai ootosda agai
avaavoitudadami soituutuigami Jerusaleenara
oidacami. 27 Agai soi AMasedooniara oidacami dai
AAcaayara oidacami sai maatana isSuusi Cristo
aracaagacara vuviadami cascada aMasedooniara
oidacami dai aAcaayara oidacami gaaagaitadai
issoifliagi tumifisicada dai vaascara baiganalidi
caampaidacai. 28 Cascada siaascada vuidaquia

aana gotumifisi avaavoitudadami Jerusaleenara
oidacami casistutuidi aana isimiagi Espaafiiamu
dai modaivunucai gandividagi. 29 Siaascada
al aana masiaaco daraaja aapima caa maata
aana isSuusi Cristo gifibaialiatuda agai. Aana
ganmamaatatulda ifiagai vaamioma Suusi Cristo
mamaatatuldiaragada.

30 Aapima siaa duutudai Suusi Cristo daida
Diuusi Ibaada garsoical isgaroigaada aatama
cascada gandaanai aana masai mamadaifia
aana imvaatara. 31 Vai Diuusi maidagitona
Judeeara oidacami ismaacada maivaavoitudai
issoimaasi gifitaatatuldiagi. = Dai daanadavurai
Diuusi aapa vaida avaavoitudadami Jerusaleenara
oidacami Dbaigaraliaracada vuuna atumifisi
ismaacada vuidiaquia ifiagai aana. 32 Vai poduucai
isDiuusiipalidagi baigifialiatugada aana siaascada
gandividagi dai gifiibastagi gadividacai. 33 Diuusi
gariibastudacan tadatudai dai aana ipalidi isagai
ganaamadu daacagi.

16

1 Gaamucu imi agai Peve. Goova argaradufii
vaavoitudadami. Dai goovai soicai aooqui
vaavoitudadami coococoidada dai soituutuigami
Sencreeara oidacami. 2 Aana ipalidi isaapima
caaga miaadagiadagi siaascada ajia goovai,
poduucai isduucai gaaagai masmiaadagiadagi

vaaSi avaavoitudadami. Dai maacadavurai
istumaasi tagitoca gooval Goovai soicaifia

muidutai dai aana aapa gifisoicaifia goovai cascada.

3 Diuuscada avar, viaatulda Prisila  aamadu
Aquila. Goovai argifiaadufii iSmaaca gifisoifiacai

gaaagidi isSuusi Cristo aracaagacara vuviadami.

Goovai baitoma gancooditu dai caagacara
gimvusaitu  aidamasi  gifimuaa  aagaitadai
cascada aliasi baigifialidi aana goovaicada. Dai
maisiu mosacaasi aana baigifialidi vaascatai
vaavoitudadami  ismaacada  maitarjudidiu
baiganalidi aapa. 5 Diuuscada avar viaatulda
AAPA  vaaScatai avaavoitudadami ismaacada
ganampaidi Prisila aamadu Aquila quiidara.
Diuuscada avar viaatulda Epeneto goovai
arapagadada  ismaacada  vaavoitu  Suusi
Cristo Acaayara. 6 Diuuscada avar viaatulda
Maria. Goovai aliasi aata vueeyi aapima
gansaagida. 7 Diuuscada avar viaatulda gifiaadufii
Andronico aamadu Juniiasi. Goovai gifiaamadu
maisapicatadai. Daida rojootosicami caaga maata
goovali, dai alia siaa duutudai. Dai goovai apaga
vaavoitu Suusi Cristo ifisaana.

8 Diuuscada avar viaatulda Ampliiasi agai
aramai vaavoitudadami dai alin oigadai aana.
9 Diuuscada avar viaatulda Urvano goovai
garanmadu aata vuaadana Suusi Cristo aa

duifidadara. Dai Diuuscada avar viaatulda
Estaaquisi. Goovai alia oigadai aana. 10 Diuuscada

avar viaatulda Apeelesi. Goovai alia soimaa
taatamai dai apiavaavoitudai Suusi Cristo.

Diuuscada avar viaatulda Aristobulo aaduifida.
1 Diuuscada avar viaatulda gifiadufii Erodiono

aamadu Narsiso aaduifida agai vaavoitudai Suusi
Cristo. 12 Diuuscada avar viaatulda Tripena
asmadu Triposa. Goovai aata vueeyi Suusi

Cristo aa duifidadara. Diuuscada avar viaatulda
garadufii Pérsida. Goovai alia oigadai aana dai

aliasi aata vueeyi Suusi Cristo aa duifidadara.
13 Diuuscada avar viaatulda Rupo. Goovai
gia caaga vaavoitudai dai caagacara oidaga.
Diuuscada avar viaatulda Rupo daada. Goovai
argifidaada ducami. 14 Diuuscada avar viaatulda
Asincrito aamadu Flegonte aamadu Ermasi

aamadu Patroovasi aamadu Ermesi aamadu
avaavoitudadami ismaacada aamadu daraaja.

15 Diuuscada avar viaatulda Fil6logo aamadu
Julia aamadu Nereo aamadu suculida aamadu
Oliimpasi aamadu vaascatai avaavoitudadami
ismaacada aamadu daraaja.

16 Cocomitucudavurai dai_ viaatuldiada
ganaadufii vaavoitudadami. Vaasi aipacoga

siaaco aimarai aana vaascatai ismaacada
vaavoitudai Suusi Cristo Diuuscada gamviaatuldi.

17 Gannuucadacavurai agaicada ismaacada
daivui dai gamamaatatuldifia istumaasi
maitarvaavoi dai poduucai cocotuldi

avaavoitudadami dai soimaasi iduifituldi,
Maitavar urapacada agai. 18 Agai maitivueeyi

istumaasi ipalidi Suusi Cristo. Agai baiyoma
ivueeyi istumaasi aagi agai ipalidi. Agai vuaa-
munaifia oodami ismaacada poalidi ismaitiipu
yaatavogami dai poduucai vupuiirumadaifia.
19 Vaascatai caa maata isduucatai aagidifia aapima
istumaasi ganmaatatuldi aana cascada baigifialidi
aana. Dai aana ipalidi issastuduaca aapima
daida ivuaadagi istumaasi caagaducami dai
maisiu istumaasi maicaagaducami. 20 Diuusi
garsoicai iscaagacara oidacagi maitarcocodaitai

aipacoga dai agai ootoma aadaimu aDiaavora
val camaisoimaasi gartaatamituldifia. Aana
ipalidi isSuusi Cristo gartaaanadamiga caagacara
gannaijadagi.

21 Diuuscada gamviaatuldi Timoteo. Goovai
gifisoiflacai ivueeyi ifiaa duifidaga. Dai Diuuscada
gamviaatuldi aapa Jasofii aamadu Sosipater.
Goovai argifiaadufii.

22 Aana Tersio ivuiididi idi oojai Paavora dai
Diuuscada gamviaatuldi aapa. Aana vaavoitudai
Suusi Cristo aapa.

23 Diuuscada gamviaatuldi Gaayo.  Goovai
quiidara gifiuulifiaca aana. Dai taafiiupidifia
gooval gaquii avaavoitudadami sai ami
ganampaidifia. Diuuscada gamviaatuldi Erasto
aapa. Goovai artumifisi vuudami tanai. Diuuscada
gamviaatuldi Cuarto aapa.

24 Aana ipalidi isSuusi Cristo caagacara
gannaijadagi aapima vaascatai.

25  Diuusi  istutuidi  isgansoifiagi = mai
vaamioma caaga vaavoituda aapima istumaasi
ganmaatatuldi aana. Aana ganmaatatuldi
isSuusi Cristo aracaagacara vuviadami dai
naana maasi istumaasi Suusi Cristo ipalidi
ismaataca aapima. Gomaasi maitamaatacatadai
aaquioma 26 damos sivi Diuusi garmaatatuldi vaasi
gomaasi vai aatama istutuidi isganmaatatulda
aapima. Tomasi Diuusi fifiiooquituldiadamigada
aaquioma ooja isdivia agaitadai aCristo damos
aoodami maicaaga maata caacatadai. Dai sivi
cadivia Suusi Cristo dai garmaatatuldi aatama

ismaacada arojootosada vaasi gomaasi.  Dai
aatama ganmaatatuldi istuiya alidi ismaacada
ooja Diuusi fifiooquituldiadamigada. Diuusi
poduucai gatajai vai poduucai aoodami vaasi
oidigi daama oidacami vaavoitudana isSuusi
Cristo aracaagacara vuviadami dai aagidifia.
Diuusi tomastuigaco oidagai.

27 Aana ipalidi isaapima dai vaasi oodami siaa
duutuadagi Diuusi dai caaga fioocadagi gifiapan
duucai. Diuusi agai dai maata vaasiaacatai. Podu-
ucai ivueeyi aatama vaavoitudaitai isSuusi Cristo
ATACAAZACATA VUViadami.

Mosacaasi.

